
SEVENTH  LEGISLATIVE  ASSEMBLY  OF  MIZORAM 

(SIXTEENTH  SESSION) 

LIST  OF  BUSINESS 

FOR SECOND  SITTING ON  THURSDAY, THE 28th JUNE, 2018 
(Time 10:30 A.M.  to 1:00 P.M. and 2:00 P.M.  to 4:00 P.M.) 

 
LAYING OF PAPERS 

1. Pu LALSAWTA, Minister to lay on the Table of the  House 
 the following : 
 
 i) Notifications under the Mizoram Goods & 
  Services Tax Act, 2017. (Rules Notified up to 
  31.5.2018). 
 
 ii) Notifications under the Mizoram Goods & 
  Services Tax Act, 2017. (Rates Notified up to 
  31.5.2018).  
 
 iii) Report of the Comptroller and Auditor General of 
  India on State Finances for the year ended 31 
  March 2017. 
 

2. Pu LALRUATKIMA, to lay on the Table of the House 
 the  following Statements on Action Taken Reports of 
 Public Accounts Committee : 
 
 i) Statement of Action taken on the Further  
  Recommendations of Public Accounts Committee 
  contained in the 23rd Action Taken Report, 2018 
  relating to Public Health Engineering 
  Department. 
 
 ii) Statement of Action taken on the Further  
  Recommendations of Public Accounts Committee 
  contained in the 24th Action Taken Report, 2018 
  relating to Power & Electricity Department. 
 
 iii) Statement of Action taken on the Further  
  Recommendations of Public Accounts Committee  
  contained in the 25th Action Taken Report, 2018 
  relating to Public Works Department. 

3.  Pu H. ZOTHANGLIANA, to lay on the Table of the House 
 a copy of Statement on Actions taken by the Government 
 against Committee on Local Fund Accounts (COLFA) 
 further recommendation contained in the Third Report on 

 Technical Inspection  Report on Urban Body and Rural 
 Local Bodies for the year 2013-2014 relating to Local 
 Administration Department.  
 
4. Pu R. VANLALVENA,to lay on the Table of the House a 
 copy of Statement of Action taken on the further 
 recommendations of Committee on Government 
 Assurances contained in the Seventh Report, 2017 
 relating to Health & Family Welfare Department, School 
 Education Department and Fisheries Department. 

 
PRESENTATION OF REPORTS 

5. Pu P.C. ZORAM SANGLIANA, to present to the House the 
 Third Report on Actions taken by the Government against 
 the recommendations contained in the Second Report of 
 Subject Committee-I relating to Excise and Narcotics 
 Department. 
 
6. Pu LALRUATKIMA, to present to the House the following 
 Reports of Public Accounts Committee : 
 
 i) Thirtieth Report on Actions taken by the 
  Government on the recommendations contained in 
  the Twenty Sixth Report of the Public Accounts 
  Committee on the Report  of C&AG of India for the 
  year 2011-2012 relating to Health & Family Welfare 
  Department.    
 ii) Thirty First Report on Actions taken by the 
  Government on the recommendations contained in 
  the Twenty Seventh Report of the Public Accounts 
  Committee on the Report of C&AG of India for the 

  year 2012-2013 relating to Transport Department.  
 iii) Thirty Second Report on Actions taken by the 
  Government on the recommendations contained in 
  the Twenty Ninth Report of the Public Accounts 
  Committee on the Report of C&AG of India for the 
  year 2012-2013 relating to Transport Department.  

7. Pu H. ZOTHANGLIANA, to present to the House the Sixth 
 Report on  Actions Taken by the Government against the 
 recommendations contained in the Fifth Report of 
 Committee on Local Fund Accounts relating to Local 

 Administration Department.      
 
8. Pu R. VANLALVENA, to present to the House the Eighth 
 Report of Committee on Government Assurances relating 
 to Government Assurances given by Ministers in the 
 Twelfth Session of the Seventh Legislative Assembly of 
 Mizoram. 
 

OFFICIAL RESOLUTION 
9. Pu R. LALZIRLIANA, Minister to move an Official 
 Resolution  in the following form : 
 “That this House resolves to impress upon the 
 Government of India its unequivocal opposition to the 
 proposed Citizenship Amendment Bill, 2016 that seeks to 
 amend the Citizenship Act, 1955 to make illegal migrants 
 eligible to be given Indian Citizenship on the basis of 
 religion”. 
 

LEGISLATIVE BUSINESS 

 Bill for introduction, consideration and passing 
 
10. Pu LALSAWTA, Minister to beg leave of the House to 
 introduce  “The Mizoram Public Demands Recovery 
 (Amendment) Bill,  2018”.  

 
ALSO 

to introduce the Bill 

to move that the Bill be taken into consideration 
AND 

to move that the Bill be passed. 

 
 
 

 
S.R. ZOKHUMA 

Commissioner & Secretary 

…. 

SPEAKER  : Chutichuan, kan Lalpa Isua Krista Pathian leh a Pa 

chu, thinlung hmun khat leh inthuruala kan chawimawi theihna turin, chhelna leh 

thlamuanna Pathian chuan, Krista Isua sawi angin rilru hmun khat pu tawnin awmtir 

che u rawh se.                 Rom 15 : 5-6 

 Kan zingah member zahawm tak Pu S. Laldingliana hi damlohna avangin a 

lo tel thei lo va, a dam thuai kan beisei a ni, thinlungin tawngtaipui ila a tha ang e. 

 Tunah chuan Laying of Papers-ah kan kal ang a, Finance Minister zahawm 

tak Pu Lalsawta’n paper lay tur 3 (pathum) a nei a, lay turin i sawm ang. 

PU LALSAWTA, MINISTER : Pu Speaker, i phalna leh he House 

remtihnain heng paper 3 (pathum) : 

(i) Notifications under the Mizoram Goods & Services Tax Act, 2017. (Rules 

 Notified up to 31.5.2018). 

(ii) Notifications under the Mizoram Goods & Services Tax Act, 2017. (Rates 

 Notified up to 31.5.2018). 

(iii) Report of the Comptroller and Auditor General of India on State Finances for 

 the year ended 31 March 2017 hi he  House zahawm takah hian ka rawn  

 lay e. 

SPEAKER   :   A copy kha member zahawm takte hnenah sem ni se. 

 Tunah chuan Pu Lalruatkima, Chairman, Public Accounts Committee-in 

paper lay tur an neih apiang House dawhkan a lay turin i lo sawm ang. 

PU LALRUATKIMA : Pu Speaker, i phalna leh he House zahawm tak 

remtihnain heng a hnuaia Statement leh Action Taken Reports of Public Accounts 

Committee te hi House Table-ah ka rawn lay e. 

(i) Statement of Action Taken on the Further Recommendations of Public 

 Accounts Committee contained in the 23
rd

 Action Taken Report, 2018 

 relating to Public Health Engineering Department. 

(ii) Statement of Action Taken on the Further Recommendations of Public 

 Accounts Committee contained in the 24
th

 Action Taken Report, 2018 

 relating to Power & Electricity Department. 

(iii) Statement of Action Taken on the Further Recommendations of Public 

 Accounts Committee contained in the 25
th

 Action Taken Report, 2018 

 relating to Public Works Department. Ka lawm e. 

SPEAKER     : Tuna a laid tak copy te kha sem leh ni se. 

 Tunah chuan Pu H. Zothangliana, Chairman, Committee on Local Fund 

Accounts, paper an neih ang ang lay turin i sawm ang. 

PU H. ZOTHANGLIANA    : Pu Speaker, i phalna leh he House zahawm tak 

remtihnain he Statement of Actions taken by the Government against Committee on 

Local Fund Accounts (COLFA) further recommendation contained in the Third 

Report on Technical Inspection Report on Urban Body and Rural Local Bodies for 

the year 2013-2014 relating to Local Administration Department hi House Table-ah 

ka rawn lay e. 

SPEAKER  : A copy kha sem leh ni se. 

 Tunah Pu R. Vanlalvena, Chairman, Committee on Government Assurances 

paper lay tur an neih ang te lay turin i lo sawm leh ang. 

PU R. VANLALVENA : Pu Speaker, ka lawm e. I phalna leh i 

remtihnain Statement of Action taken on the further recommendations of Committee 

on Government Assurances contained in the Seventh Report, 2017 relating to Health 

& Family Welfare Department, School Education Department and Fisheries 

Department he House zahawm takah ka rawn lay e. Ka lawm e. 

SPEAKER :         A copy sem leh ni se. 

 Tunah chuan Presentation of Reports-ah kan kal ang a, Pu P.C. Zoram 

Sangliana, Chairman, Subject Committee-I-in report hrang hrang te rawn present 

sela, amah i sawm ang. 

PU P.C. ZORAM SANGLIANA   : Pu Speaker, i phalna leh he House 

zahawm tak remtihnain he Third Report of Subject Committee-I, Action taken by 

the Government against the recommendations contained in the Second Report of 

Subject Committee-I relating to Excise and Narcotics Department hi ka rawn present 

a. Subject Committee-I ah hian Chairman bakah member 7(pasarih) Pu Nihar Kanti 

Chakma, Pu John Siamkunga, Lt. Col. Z.S. Zuala, Pu Vanlalzawma, Pu T. 

Sangkunga, Pu Lalruatkima leh Pu S. Laldingliana te kan awm a. Pu Speaker, 

Subject Committee-I hian Mizorama ruihhlo hluar zel hi a do dan kawng zawn 

tumin Excise and Narcotics Department hi nikum July thla khan a thlang a, chung 

hmalakna kal zelah chuan Chief Minister zahawm tak bakah Department Official te, 

Central YMA Champhai sub-headquarters leh group YMA hruaitute nen 

inkawmhona te neiin, study tour te pawh neih a ni bawk a, chung zir chianna atang 

chuan Report pek anih hnuah hrang  hranga  Department  hrang  hrang  hmalakna  

leh  Committee-in  rawtna  a siam  belh  lehna  chu  he  report  ah  hian  rawn  

present a ni e, ka lawm e. (Report  sem  a ni) 

PU  LALRUATKIMA :  Pu  Speaker,  ka  lawm  e.  I  phalna  leh  he  

House  remtihnain  heng  a  hnuaia  Public  Accounts Coomittee   Report  te:  

1) Thirtieth  Report  on  Actions  taken  by  the  Government  on  the  

 recommendation  contained  in  the  Twenty  Sixth  Report  of  the  Public  

 Accounts  Committee  on  the  Report  of  C& AG  of  India  for  the  year  

 2011-2012  relating  to  Health  &  Family  Welfare  Department. 

2) Thirty  First  Report  on  Actions  taken  by  the  Government  on  the  

 recommendation  contained  in  the  Twenty  Seventh  Report  of  the  Public  

 Accounts  Committee  on  the  Report  of  C&AG  of  India  for  the  year  

 2012-2013  relating  to  Transport  Department. 

3) Thirty  Second  Report  on  Actions  taken  by  the  Government  on  the  

 recommendation s  contained  in  the  Twenty  Ninth  Report  of  the  Public  

 Accounts  Committee  on  the  Report  of  C&AG  of  India  for  the  year  

 2012-2013  relating  to  Transport  Department-  heng  te  hi  he  House 

 zahawm  tak ah  ka  rawn  present  e.  Ka  lawm  e. 

SPEAKER  : A  copy  kha  sem  leh  ni se.  Tunah  Pu  Zothangliana,  

Chairman,  Committee  on  Local  Fund  Accounts  lo sawm  leh  ila. 

PU  ZOTHANGLIANA : Pu  Speaker,  ka  lawm  e,  i  phalna  leh  he  

House  remtihnain Sixth  Report  on  Actions  Taken  by  the  Government  against  

the  recommendations  contained  in  the  Fifth  Report  of  Committee  on  Local  

Fund  Accounts  relating  to  Local  Administration  Department hi  he  House  

zahawm  takah  hian  ka  rawn  present  e. 

SPEAKER : A  copy  kha  sem  leh  ni se.  Tunah  Pu  R.Vanlalvena,  

Chairman,  Committee  on  Government  Assurances  i lo sawm  ang. 

PU  R.VANLALVENA : Pu  Speaker,  ka  lawm  e.  I  phalna  leh  he  

House  zahawm  tak  remtihnain “Eight  Reports  of  Committee  on  Government  

Assurances   relating  to  Government  Assurances  given  by  Ministers  in  the  

Twelfth  Session  of  the  Seventh  Legislative  Assembly  of  Mizoram”   chu  he  

House  zahawm  takah  hian  ka  rawn  present  e. 

SPEAKER : A  copy  kha  sem  ni se.  Tichuan  Official  Business  dangah  

kan  kal  thei  tawh  ang  a,  vawiinah  hian  Official  Resolution  pakhat  kan  nei  a.  

Resolution  neitu  chu  Home  Minister  zahawm  tak  Pu  R.Lalzirliana  a  ni  a,  

tunah  hian  move  turin  amah  i  lo  sawm  ang. 

PU  R.LALZIRLIANA,MINISTER     :    Pu  Speaker,  ka  lawm  e.  

Vawiinah  hian  Official  Resolution  pakhat  kan  nei  a,  chu  chu  hei  hi  a ni  -  

That  this  House  resolves  to  impress  upon  the Government  of  India  its  

unequivocal  opposition  to  the  proposed  Citizenship  Amendment  Bill,  2016  

that  seeks  to  amend  the  Citizenship  Act, 1955  to  make  illegal  migrants  

eligible  to  be  given  Indian  Citizenship  on  the  basis  of  religion”  tih  a  ni  a.  

Citizenship  Act  1955,  Act  No. 57  of  1955  hi  30. December 1955  khan  hman 

tan  a  ni  a. Pu  Speaker,  he  Dan  chhunga  section  5,6-ah  hian  citizenship  dil  

theih  dan  leh  citizenship  by  naturalization  a  chuang  a. Dan  lova  ram chhunga  

rawn  lut  illegal  migrants  te  tan  citizenship  neih  theih  dan  erawh  a chuang  lo  

a ni.  He  Dan  vek  hian  illegal  migrants  chu  India  ram  chhunga  passport  leh  

document  mumallo  hmanga  lo  lut  te  leh  an  visa  permit  phal  chin  pela  ram 

chhunga  chambang  te  ti  in tiin a sawifiah bawk a ni. Chutiang karah chuan central 

sorkar hmalaknain he Dan hi ennawn a, siamthat a, tihdanglam tumna a awm ta a.  

 “The Citizenship Amendemend Bill, 2016” chu July ni 15, 2016 khan Lok 

Sabhaah putluh a ni ta nghe nghe a nih kha. He Amendment Bill hian “The 

Citizenship Act Bill, 1955 a section 2, sub-section clause I, clause (b) in dan lova lo 

pemlut (illegal migrant) a sawifiahnaah proviso, thubelh, thu delhkilh belh a rawt 

thar a. Hetiangin he Dan “The Citizenship Act, 1955” hnuaiah hi chuan Afghanistan, 

Pakistan leh Bangladesh ram atanga minority, Communities Religious Minorities, 

Hindu, Sikh, Buddhist, Jain, Parsi leh Christian rawn lut te, Central Sawrkarin The 

Passport Entry into India Act, 1920 Section 3, Clause 2 leh Clause (c) hmang emaw 

“Foreigners Act, 1946” hnuaiah emaw order dang hmanga ngaihnathiamna 

(exemption) a pekte chu Dan lova rawn pemlut (Illegal migrants) a ngaih tur a ni 

lovang tih a ni a. Hemi bakah hian heng minority community ten citizenship leh by 

naturalization hmanga citizenship an dil theih nan “The Citizenship Act, 1955, 3rd 

Schedule Clause (b) in India rama an awm hun chhung pumpui kum 11 aia tlem lo a 

ni tur a ni tia kum zat a bituk chu kum 6 aia tlem lo a ni ang tia thlak a rawt tel bawk 

a. 3
rd

 Scheduled Clause (c) ah chuan ‘citizenship by naturalization hmanga 

citizenship diltu chu a dilna thehluh hma chiah atanga chhiar letin India ram 

chhungah kum khat pum hlum tal awm a ngaih thu a chuang bawk a ni.  India mi, 

ram danga cheng tawh, PIO te leh a chunga kan sawi religious minorities te khian, 

“The Citizenship Act, 1955 hnuaia Section 5, Citizenship by Registration 

behchhanin India citizenship hi an dil thin a. Mahse, India mi tak tak an ni em tih 

proof-na, document an neih loh fo avangin section 6, Citizenship by Naturalization 

tlawhchhana dil te a lo ngai ta a. Section 6, Clause (i) hnuaia 3
rd

 Schedule-in 

chutiang dilna thehlutte chu India ram chhungah kum 11 tal an chen a ngai a tih chu 

kum 6-ah tihtlem a rawt ta a ni ber mai. A tawi zawngin, “The Citizenship Act, 

1955” in heng minority community zinga tute pawh India rama travel document 

mumal tel lova lo lut leh an document-in a phalsak baka chambang reng reng chu 

illegal migrant anga ngaih tur an nih thu leh citizenship pawh dil thei tur an nih loh 

thu a sawi chu he Amendment Bill hian her rema siamthat a tum mek a lo ni ta a ni. 

A awlsam zawnga sawi chuan Bangladesh rama Buddhist sakhaw vuantu chu India 

ramah dan lo pawhin lo lut se, kum sarih hnuah India citizenship a dil nghal mai thei 

dawn tihna a ni. Tichuan he Amendment Bill in illegal migrant te legal migrant anga 

ngaiha India citizenship pek an nih theihna kawng hawn zau a tumna leh kum bituk 

tih tlem a tumna lai hi a huatthlalaawm lai leh fimkhur ngaihna lai chu niin Pu 

Speaker, a lang a ni.   

 Kan hriat angin India ram hi ram zau tak, hnam hrang leh chi hrang tam tak 

awmkhawmna a ni a. India ramin independence kan hmuh phat atangin citizenship 

kaihhnawih Dan siam chungchang hian kan ram hruaitu hmasate lu pawh a lo tihai 

viau tawh thin a. Tute nge citizenship ni ang a, tute nge ni lo ang tih chungchangah 

kan ram hruaitute leh India Constitution duangtute pawhin ngaihtuahna nasa takin 

an lo seng tawh thin.  Hemi belhchhah turin India leh Pakistan then hran a lo nih 

khan sakhuana behchhanin mi tam takin ramri kanin awm hmun an sawn bawk a.  

Ram thenawma buaina leh harsatna avangin India rama pemlut an lo awm ve fo 

bawk a.  Chutiang avang chuan “Citizenship Act” pawh hi tihdanglam fo tawh chu a 

ni ngei mai. He Dan siamthat tumna hi a lan dan maiah chuan a chunga thenawm 

ram pathum kan sawi taka sakhaw te zawk (religious minorities) zuituten an sakhua 

avanga harsatna an tawh avanga India rama rawn tlu lut te lo chhawmdawla, khua 

leh tuia lo pawm theihna tura puan in zauhna tur tha tak ni maiin a ngaih theih a. 

Amaherawhchu Pu Speaker, he Bill in chutiang mite tana hamthatna pek a tum te 

han zirchian erawh chuan anmahni duhthu ngeia rawn pemlut (legal migrant) aiin 

nekchepna leh tihduhdahna avanga rawn pemlut te duhsakna a tinzawn ber tih a 

chiang a ni.  Chutih laiin India hi United Nations Refugee Conventions, 1951 

signatory a nih loh avangin Dan lova rawn pemlutte lo chhawmdawla citizenship 

hial lo pek hi a bat a ni lo tih erawh hriat a tul hle a ni. Heng rawn pemlutte hi 

humanitarian ground atanga thuam, tuamhlawm emaw, hamthatna pek tum an nihna 

hi a tha lo hulhual chu a tih theih bik loh a. Amaherawhchu sakhaw tih bike emaw, 

ram anga thliar bik emaw nei lo a thenawm rama sakhaw tenau vuantu zawng 

zawngte entirnan, Myanmar te pawh tel ta se, hamthatna siamsak a ni lo tih erawh a 

chiang reng a. Chu chu rilru kaptu lian tak chu a ni.  Myanmar rama Rohyngia 

Muslim te, China rama Uyghur Muslim te, Pakistan-a Amaddhiya Muslim te telh an 

ni ve si lo hian ngaih a ti tha lo reng a ni. 

 Kan Constitution preamble chuan India ram chu sovereign, socialist, secular, 

democratic republic a nih thu chiang takin a tarlang a. Hetianga sakhaw thlan bik leh 

hmaih bik neia hma a la ta mai hi secular state kan nihphung kalh tlat a niin a hriat a. 

Chuvangin June 12, 2018-a Mizoram sorkar Council of Minister thukhawm chuan 

central sorkarin he Dan tihdanglam a tumna hi duhlovin resolution siamin a lo 

auchhuah pui tawh nghe nghe a nih kha Pu Speaker.  Chuvangin he House zahawm 

tak hian The Citizenship Amendment Bills, 2016 hi a nihna ang ngau ngau chuan 

kan duhlo a ni tih tilang ila. Vawiina resolution ka rawn putluh pawh hi lungrual 

taka min pawmpui tur leh min pass pui turin ka sawm a ni.  

SPEAKER    : Awle, Minister-in resolution a rawn putluh nachhan fiahfai 

takin a rawn sawi ta a. Tunah chuan sawihona kan tan ang a. Hei hi chu sawi tam 

tehchiam ngailo turah ngai ila, mi pakhat tan minute nga a tawk mai em?  Thenkhat 

hi chuan minute sawm kan tih hian  hun hmang zo lo hi kana awm nual a ni a.  

Minute nga ti mai ang aw. 

Dr. NGURDINGLIANA   : Pu Speaker, member zahawm tak tak khan min 

lo hrethiam sela,  he Bill hi nghawng thui tak nei a  ni a. chuvangin hun tam zawk 

min pe thei la, duh ang tawkin Mizoram mai piahlam kan national integrity, 

secularism sawi dawn chuan a tam lutuk, chumi chu a nih avangin sawifiah teh ang 

u khawngaihtakin.  Hun tam zawk min pek theih chuan a lawmawm hle ang. 

Pu  VANLALZAWMA   : Pu Speaker, i phalnain rawtna tlem neih ka duh 

a. Kan Home Minister zahawm takin a rawn sawi tawh ang khan sawiho ngai a nih 

rualin  pass mai theih pawh a ni a. Amaherawhchu i veilam a mite aiawha rawtna ka 

siam duh chu nakin ah member zahawm tak tak ten an sawi huna an sawi tel tura 

duh ka nei a. Hei hi lungrual takin kan pass turah ngai ila, a bawhzui dan tur pawh hi 

he House-ah hian sawi nghal ila a tha awm mang e ka ti a ni. A kalphung pangngaia 

kal liam thlak tir mai lo hian i hovin emaw, kan House Leader ho hian emaw Delhi 

lamah te pawh zuk bawhzui hi a tha awm mang e aw tih hi member zahawm tak tak 

ten an sawi hunah rawn sawi lang tel se tih kha a ni a. Hei hi July ni 16, 2016-a 

pharh daih tawh a ni a, engtiangin nge an ngaihtuah dawn a hriat lohva, a concern 

tho anga lang, hemi citizenship amendment chungchanga concern vaklo 

Parliamentary Affairs Minister-te pawh zuk hmu ila, he thil hi ngaihtuah zui lo hian 

dah mai rawh u tih emaw, he bill hi withdraw rawh u tih emaw pawhin pressure kan 

zuk pek hi a tulin ka hria a ni. A um zui tur body siama um zui hi thil tul a ni lawm 

ni tih kha rawtna angin ka rawn sawi a ni. Um zui dan tur te sawi nghal ila a tha 

lawm ni ka rawn ti a ni. Sawi hun chhung atan chuan minute sawm a tha mai  

lawm ni? 

SPEAKER     : Awle, mi pakhatin minute sawm sawi tur kan ti ang a tunge 

sawi hmasa dawn?  Kha minute sawm kan tih chuan sawi tur in awm hleinem! 

Awle, Dr. Ngurdingliana. 

Dr. NGURDINGLIANA   : Pu Speaker, ka lawm e.  Resolution neitu 

Home Minister zahawm tak khan a rawn sawifiah tawh viau a, a clause hrang hrang 

kha kei chuan ka rawn sawi ve dawn lova, a tawi zawng hlirin sawi ka’n tum ang e. 

Sawi hmasa ber tu ka ni bawk a Pu Speaker, minute sawm a ka lo khung lo a nih 

pawhin bonus min pe a ni ang chu.  Ka lawm e. 

 A hmasain Pu Speaker, he Citizenship Act 1955 hi kan hriat tawh ang khan 

India khua leh tui nihna Act, Parliament-in India Constitution througha a duan a ni 

mai a. He Citizenship Act 1955 hi 1986, 1992, 2003, 2005, 2015 khan amend a ni 

tawh a. A tlangpuiin tum nga amend a nih hian amend a nih dan phung chu 

international politics, sumdawnna thang chho zelah khua leh tui nihna a thenin an 

duh a, a thenin an dil a, a thenin nih kawp an duh a, a thenin pakhat zawk an bansan 

thu hla a ni tlangpui a. Amaherawhchu kum 2016 Citizenship Amendment Bill 

erawh hi chu khatiang kalphung nilovin sakhuana rawngkai Bill a ni. He Bill tobul 

sawi dawn hian mimal hming leh party hming te sawi a ngai a nih pawhin kan ram, 

kan hnam, kan sakhua khawih thil a nih avangin min lo hrethiam se. He Bill tobul 

ber chu tuna kan Prime Minister, Pu Narendra Modi-an a lo tawng awh tawh 

Afghanistan, Bangladesh leh Pakistan a Hindu mi te, India ram sakhua tawm piah 

lama an pi leh pu atanga India ram nihna nei mi 2,00,000 chuang fe te khua leh tui 

nihna pek a lo tiam tawh avanga lo irh chhuak hi a ni a. Hindu ngau ngau pek kha an 

inthlahrung a, Parsi sakhua te, Jain te, Christian tlemte te an titel ve mai mai a ni. 

Chu chu a genesis, a tobul chu a ni kan  dodal  a ni  tih  lan  tir  turin  ka  chah  a. 

Chuvangin  he  resolution  kan  Home  Minister  zahawm takin  a  rawn  putluh  hi  

thahnemngai  takin  ka  rawn  thlawp  a ni  e.  Ka  lawm  e. 

SPEAKER : Pu  K. Sangthuama. 

PU  K. SANGTHUAMA  : Pu  Speaker,  ka  lawm  e.  Vawiina  

kan  thil  sawi tur  kan  Home  Minister  rawn  putluh  hi a  tha  em  em  mai  a.  

Tunah  thil  kan  han  hriat  belh  zel  a, thil  chhiar  zau  lo  tan  phei  chuan  thil  hi  

hriat  sen  a ni  lo  viau  a.   Mahse  a  tlangpuia  han  ngaihtuah  ngawr  ngawr  

chuan  India  ram  kalphung  kan  hria  a,  kan  India  ram  kalphungah  hian  sakhaw  

zalenna  pawmtute  kan  ni  a.  

 Kum   2016-a  an  Bill  putluh  hi  chu   India  ramah  hian  duhlo  tam  tak  

kan  awm  a. Tin,  Hindu  ram  a  nih  deuh  avang  hian Hindu  tamna  ang  ngawr  

ngawr  zawnga  ngaihtuahna  sorkar  laiin  a  siam  phei  chuan,  an  pass  mai  ang  

tih  pawh  hi  thil  awm  thei  a ni  a. Mahse,  hei  hi  India  ram  tan  a  pawi  zia  kan  

hre  tlang  vek  a. Chuvangin  India  ram  state,  keini  hmar chhak bial  chu  a  tuar  

tur  zual  kan  niin  a  lang  a. Chuvangin,  theihtawp  kan  chhuah a  ngai  a,  kan  

zavaiin  he thil hi party  party  lam  thil  a ni  lova. Kan  sakhaw  zalenna  hi  tunhma  

atanga  India  ram    tih  fuh  ber  pakhat  a  ni  a.  Pu  Speaker,  chutiang  a  nih  

loha,  a  tam  tamin  nek  chhuahna  ram  a  nih  chuan  kan  kal  zel  dan tur  hi  a 

ngaihtuah  awm  hle  mai  a. Chuvangin,  theihtawpa  tan  kan  lak  chu  a  ngai  ve  

dawn  hrim  hrim  mai  a.  House-a  kan  han  sawi  khawm  te,  kan  duh  loh  ang  

anga  kan  han  sawi  khawm  te  hi  tangkai  tur  ah  ngai  ila.   

 Tin,  nichinah  kan  Group  Leader  Pu  Zawma’n  a  rawn  sawi   ang  deuh  

khan,  hetia  House-a  kan  han  pass  a,  Resolutions  kan  han  tih  ringawt  bak  ah  

hian,  a  tha  ber  chu  zuk  kal  ve  a, kan  hotute,  party  tin  aiawh  te  siama  zuk  

kal  a,  Home  Minister  zuk  hmuh  hi kan  duh ber  pawh  niin  a langin  kan  hria  

a,  a  tha  khawpin  ka  ring. Chuvangin,  khatiang  lamah  te  pawh  khan  

ngaihtuahna  ah  hian  hmang  khawm  ta  ila,  Delhi  kal  te  chu  a  har  tawh  lova, 

kar  khat  chhung  chuan  zu  lehlan  mai  theih  turah  ngai  ila.  Khatianga  

theihtawp  kan  chhuaha,  (kan  duhlo  a  ni  tih  vawiinah  House-ah  kan  sawi  nek  

a  kan  bawhzui  chuan kan  thusawi  hi  a  chak  lehzual  ang  tih  ring  ta  ila  a  that 

ka  ring  a. 

 India  ram  hi  Hindu  rama  siam  tum  reng  an  ni  a, U.P.  Chief  Minister  

phei  kha  chuan  inthlan  hma  hian  biak  in  tur  temple  hi  kan  rawn  sa  ang  a  

rawn  ti  leh  a,  chu  chu  kan  kalphung  dik  tak  nge  ni,  India  ram  a  la  buai  

chho  zel  dawn  nge  ni,  eng  ang  in  nge  kan  kal  dan  tur  hi  a  la  hriat  phak  

lova.  Anmahni  ngaihdan  chuan  India  ram  hi  Hindu  ram  a  ni  a,  chuvangin  

Hindu  hi  tam  ber  ila  tih  ngaihtuahna  an  hmang  a ni  mai  a.  Pu  Speaker,  hei  

hi a  kal  zel  chuan  chu  pawh  chu  a  la  ni  ang  a.   

 Tin, chutiang  lo  lama  ngaihtuah  chuan  Mosolman  te  pawh hi  an  tam  

chak   ang reng  viau  a  India  ram  ah  hian,  chu  chu  anni  hian  an  inveng  ve  hle  

ni  tur  a ni  a. Chutiang  chiahin  keini  lam  pawh  hi  kan  inven  viau  loh  chuan,  

mi  tlem  te  nuai  sawm  chuang  awrh bawr vel kan  ni  ang  a.  Ramdang  atanga  

lo  lut  mi  tam  tak  an  awm  a,  an la  awm  zel  ang  a, a  percent-a  han  chhut  

pawhin  kan  pung  chak  khawp  mai  a.  Chhiarpui  hmasa ber  ami  te  leh  kan  

chhiarpui  zel  ah   chuan  mihring  pun  dan  hi,  keimahni  kan  in  thlahpung  

pangngai  ni lo,  ram dang  atanga  lo  lut  hi  an  tam  em  em  mai  a.  Chuvangin,   

ral  na  hi  chu  mihring te    kan  tlem  vanga  ral  kan  ni  mai  a,  tam  chuan  a  ral  

theih  loh  a.   

 Pu  Speaker,  thenkhatin  Mizoram  chu  kan  ral  lovang,  chutiang  khatiang  

te  an  ti  thin  a,  a  dik  pawh  a  dik  maithei.  Mahse, ka  ngaih  ve  dan  chuan  

tlem  hi  ral  na  a ni  a,  tam  hi  ral  loh  na  a ni  mai! Chuvangin,  kan  tam  tlat  si  

loh  chuan  mihring  nuai  sawm lek  chu  kan  pung  chak  si  lova,   kum  10  

chhunga  kan  punna  a  tlem  em  em  si  a.   

 Fa  neih  chungchangah  te  pahnih /khat  kan  nei  a,  kan  duhtawk  mai  zel  

si  a.  Hetianga  kal  kal  chuan  kum  50  awm  leh  ah  hi  chuan  kan  che  chau  

ngawtin  rinna  kei  chuan  Pu  Speaker, ka  nei  a. Chuvangin,  keimahni  hnam  bil  

ti  mai  ila,  Mizoram  hrim  hrima  cheng,  hnam  bil  han  tih  lemah  Mizorama  

cheng  hrim  hrim,  Mizo  hnahthlak  zawng  zawngten  khatiang  lama  tan  kan  lak  

deuh  loh  phei  chuan  Bangladesh  atangin  an  lo  kal  a, helam  khawchhak  lam  

te  khi  an  lo  pem  thla tha  duh  mang  si lo  a, kan  unau-te  tam  tak  lo  pem  thla  

teuh  chu  ni se  thudang  a  nia. Chuvang  chuan  state  dangah  eng emaw  zat  awm  

bawk  mah ila, hmun  khatah  a  awmkhawm  theih  vek  bawk  si  lova. 

 Inthlang  ram  te  kan  lo  ni  a, kan  buai  chho  zel  dawn  niin  a  lang  a. 

Chuvangin, tan  mar  a  kan  thawh  a  ngai  dawn  a.  He  Dan  hi  min  pass hnan  

mai  dawn  nge  dawn  lo  kan  hre  lova.  Chuvangin   Pu  Speaker, a  tlangpui  han  

sawi  kha  a  tha  in  ka  hre  mai  a. Vawiin-ah  kan  lungrual  tlang  hlein  ka  ring  

a, lungruallo, pass  duhlo  pawh  kan  awm  lovang.   Kan  rilruah  ngaihtuahna  kan  

hmang  theuh  tawh  a, kan  House  Leader-te  pawhin  ngaihtuahna  tam  tak  a  lo  

hmang  tawh  a. A  hma  te  pawhin  ngaihtuahna  hmangin    resolution  te  an  rawn  

buatsaih  a.  Tin,  keini pawhin  party  ang  te  pawhin  kan  duh  loh  zia  hi  kan  

entir  tawh  a,  kan  lo  passed  tawh  bawk  a. Chutiang  chuan mipui  mimir  hrim  

hrim  hian  kan  duhlo  tih  a  chiang  a,  za  a  za  hian  kan  duhlo  a ni  tih  chu  a  

chiang  viau  in  ka  hria  a. Chuvangin,  vawiinah  pawh  hian  sei  deuh  sawia,  tih  

vak  pawh  ngai  lo  turah  ngai  ila  Pu  Speaker.  A  tlangpui in  vawiinah  hian  kan  

pass ang  a,  kan  pass  hnua  kan  bawhzui  dan tur kha  vawiinah  kan  rel  chiah  lo  

a nih  pawhin  (a  theih  phei  chuan  rel  pawh  a  tha  ang  a)  rang  thei  ang  berin  

kal  thlak  pui  ta  ila  tih  nichina  kan  Group  Leader-in  a  rawn  sawi  kha  ka 

rawn  chhunzawm  ve  leh  a ni  e.  Ka  lawm  e. 

SPEAKER : Pu  P.C. Zoram  Sangliana. 

Pu P.C.ZORAM SANGLIANA    : Pu Speaker, vawiina kan Home 

Minister zahawm takin kan ram, kan sakhua, kan hnam pawikhawihna thil, a bikin 

Mizo kan nihna angin, Mizorama cheng kan nihna angin central sorkarin hmalak a 

tumna dodalna (ti zawngte pawh in han sawi ila) tura resolution a rawn move hi ka 

lawm tak zet zet a. A move-tu Minister hnenah lawmthu ka sawi a. Chutihrual chuan 

hemi in a nghawng mek te a nghawng thui dan tur te chipchiar zawkin nichinah 

member zahawm takin a rawn sawi tawh a. Ka ngaihtuah a, nimin lama kan House 

Leader-in a sawi hemi ka hriat tirha ka reading hmasa berah chuan India hi a 

kehchhia ang a, chutih hun atana kan independent-na tur kawng a nih dawn hi tih hi 

ka ngaihtuahna hmasa a ni. Heti tak maia kan sakhua (engnge ni tlangmi kan nihna 

ang pawha sakhaw tenau anga lang kan nihna ang te) nek chep tumna chiang em em 

mai si, thiam taka an rawn tihna hian India hi a kehchhia ang a, chumi hunah chuan 

kan Chief Minister zahawm tak pa in a lo sawi thin a kha a lo thlenna tur a nih dawn 

hi tih te min ngaihtuah tir a. 

 A leh lam zawng tak chuan Pathian remruat dan hi hetiang zawngte hian lo 

thlir tur a ni awm mang e aw tih te ka lo ngaihtuah lain, mahse kan ngawih renga 

khawvar kan nghah chuan hremna kan pumpelh dawn em ni tih thu thianghlima 

inziak kha ringtu kan ni a. He kan hnam, kan sakhua a rawn nghin dut tawh pawha 

ngawi reng lo a kan tih tur ti tura  kan Home Minister zahawm takin House-a 

member te, Mizo mipui te, kristian te, hnam tenau te, sakhaw tenau te tanrual a 

tulzia a rawn pulut hi a pawimawh hlein ka hria a. Hetah hian 2016 vela lo kal tawh 

a ni chungin kan hotute an ngawi mai mai lo a ni tih hi, min ti lawm em em tu a ni 

tih han sawi tel pawh hi thain ka hria a. July 2017, ni 31 khan kan Chief Minister 

zahawm tak, kan House Leader hian Central Minister of Law & Justice, Ravi  

Prasad-a hnenah hemi thu an pawm loh zia leh hemi atan hian a sorkar ang te, NGO 

te leh political party hrang hrang te pawh heta tan hian rawn kan tul zia te leh kan 

duh loh zia te hi ziakin a lo thlen tawh a. Chumi thu vek chu August ni 11 khan 

hon’ble member of Parliament & Chairperson Joint Committee on Citizenship, Dr. 

Satiapal Singh a hnenah khan a lo hrilh nawn leh bawk a. Chu chu sorkar lu a nihna 

anga kan hotupa in hma a lo lak tawhna piah lamah vawiinah kan zavaia aw khat 

kan neih theihna tur atan kan Home Minister in hma a lo lakna hi a chhuanawm, a 

lawmawm ka ti tak zet a.   

 Pu Speaker, hun kal tawh te ka thlir let a. Kum 20 dawn kal tawhah khan 

India ramah hian uar zawkin ramri, foreign te nen kan inri na, Pakistan a ni emaw, 

Bangladesh te nena kan inri na hi hung nisela, in humhalh ila tih ngaihtuahna fing 

tak awm hian hma lo lak a ni tawh a. Mizoramah pawh hian hma lak a ni a. 

Tunhnaia enfiahna, hmun dang dang, state danga kan kal dan te leh he kan ram han 

khaikhin hian, heng te thleng hian min ngaihtuah tir a ni. West Bengal-ah te, 

Meghalaya-ah te, Assam-ah te, Tripura-ah te, Bangladesh nena ramri hungna an tiha 

boundary fencing-in mipui, India khua leh tui te pawisawi an hlauh zia leh 

Mizorama boundary fencing, Mizoram sorkar pawh tuamin (ti mai ang) mi thup 

saka ti zawng te pawh in a dikin ka ring a. Chutianga an lo enkawlna avanga kan 

ram practical a kan chan nasat zia te, a hmun hma han hmuh hian. Heng ang te pawh 

hi kan hotu zahawm tak tak te nen a Delhi-a Minister of State for Home kan 

hmuhnaah te, Secretary-a a lal ber ber te, enkawltute kan hmuhnaa kan kawmnaah 

te, member ten kan sawiah chuan heng ang Mizorama thil thleng ang hi Rajasthan-

ah, Gujarat-ah, Punjab-ah thleng ni se Parliament minute khat pawh a kal lovang. 

Engatinge hetiang hian min enkawl? 1966-ah hetiang thil hi a thleng tawh a, step 

motherly treatment kan dawng kan ti a. Vawiinah hian engatinge remna leh muanna 

hnuaiah ram nuam ber state kan ni a. Hetianga boundary fencing hmanga engatinge 

min enkawl ti a kan hotuten an thlen te kha he Bill ka ngaihtuah hian ka ngaihtuah a 

ni. Kum khata vawi hnih vawi thum buh leh thlai thar theihna hmun te hmantlak 

lohah heng avang hian min siam a. Kan khua te min then phawk phawk a, kan khua 

te Mizoram pawnah min hung chhuak a, kan ran eng emaw zat an hung chhuak a. 

He Assembly Committee aiawhin Delhi tlang thlen a nih tawh hnuah Union Home 

Minister chet na hnuaiah Bangladesh nena boundary inri Chief Minister te Kolkata-a 

koh khawm an niha, kan Chief Minister ngei pawhin a Mizo mipui ten heng kan 

ngaihtuahna te, kan rilru nat zia te a thlen tawh chung pawha hmalakna mumal awm 

reng reng lo te hian, vawiina kan Bill kan duh loh em em te nen hian a inthlunzawm 

tlatin ka hria a. 

 Chutihrualin Pu Speaker, India rama Christian organization hrang hrang ten 

he Bill an do nasat zia te, thil dang zawng aiin hemiah hian Pathian nung an auh 

nasat zia te, organization hrang hrangin he Bill hi kan sakhua tan a him lo, a 

hlauhawm a ni tih an au chhuahpui zia chhiar thin leh hmu thin leh Pathian 

khawngaihnain chung zingah chuan tel ve leh nih vena avang pawhin he Bill 

hlauhawm zia House chhung atanga kan duh loh zia kan lantirna tur hi a lungchhiat 

thlak rualin he hnam tan hian kan la ding a ni tih lan theihna, kan sakhaw tan kan 

ding a ni tih lan theihna hun kan Home Minister zahawm takin a rawn hawng a, sawi 

theihna hun kan nei hi a lawmawm ka ti. Chutihrual chuan opposition group leader-

in a rawn rawtna kha helai chhungah hian sawi nghal a dikin ka ring a kei chu. 

Vawiinah hian lungrual takin i kaihhruaina hnuaiah he resolution hi kan pass ang tih 

ka ring. Amaherawhchu pass ringawtah a tawk lo a ni. Tun hun hi, helai hmuna 

mipui te leh kan Kohhran, kan sakhua pawhin min dah na, Pathian nung pawhin he 

hmuna min dahna hi a ni ang tih ka pawm tlat. Kan sakhua a nghing a, kan hnam 

lungphum khawih cheta a awm hian Kohhran, kan sakhua pawhin min dahna, 

Pathian nung pawhin he hmunah hian min dahna  a ni ang tih hi ka pawm tlat. Kan 

sakhua a nghing a, kan hnam min khawih chetnaah hian a  theihna hmun hmun ah 

Resolution mai duhtawk lo in, kan Chief Minister kaihruaina in nge a theih chiah loh 

pawhin, a rem loh pawhin kan Home Minister, Resolution rawn puluttu kaihruaina 

hian a hma thei ang berin, joint churches leader te, NGO hruaitu zawng zawng te leh 

political party leader te nen meeting neiin Delhi tlangah tul a nih chuan chaw te 

pawh zuk nghei ila maw le! A tul a nih chuan puan dum te pawh zuk sin ila! Mizo te 

kan rilru natna leh kan lungawi lohna kan tih lanna thin a ni a, heng te hi, chung ang 

tur te chuan kan thawh thlaka, 15
th

 Aug lo thleng tur te pawh hi, (ka ngaihtuahna ka 

la ulh nge pawh ka hrelo) Pu Speaker, he India sorkar in barhluih Bill kan sakhua 

leh hnam tenau te min rah beh leh min chim ral  a tumna kan duhloh zia lantir nan 

national flag pawh pharhna hnuaiah hian kal tur zawng zawng ten batch dum bel tur 

em ni ang aw tiin ka ngaihtuah hial a ni. Kan lungrawi lo a ni, kan duhlo a ni, kan 

rilru a na a ni tih kan tarlan hi a dik a ni. Kan ram leh kan hnam mamawh thilah 

chuan kan Chief Minister, kan House Leader hian a concern mawhphurtu te hnenah 

Delhi tlang a ni emaw, London-ah a ni emaw senso zawng zawng tumin palai a lo tir 

tawh thin a. Chumi rah tha chu kan hnam hian sengin state ralmuang niin remna leh 

muanna chhuanawm vawiinah pawh hian he kan hnam, kan sakhua lungphum hrut 

nghingtu dodalna resolution kan pass rual hian hawh u, thu maia duhtawk lo in a 

takin feh chhuak zui nghal ila, 15
th

 August hma ngeiin central sorkar hnenah hian 

mihring lang telin thil hrang hrang kan han sawi chhuah te nen khan kan doldalna 

kan sawi chhuak ang a, kan lantir dawn lawm ni tih hi he resolution rawn thlawp 

pahin ka rawn sawi a ni e. Ka lawm e. 

SPEAKER     :  Pu Lalsawta. 

Pu LALSAWTA, MINISTER  :   Pu Speaker, ka lawm e. He resolution 

pawimawh tak mai hi sawi ve ngei ka duh avangin ka rawn chuhhelh deuh a. India 

ram hi Pu Speaker, khawvel ram ropui tak te zingah a tel chho tan mek a ni. Tin, 

kum tam tak chhung atang tawh khan India ram hi hriat thiam harsa tak leh mak taka 

lo survive, lo nung chho char char a nih chhohna hi ram mak tak a nihna a ni a. 

Communist ram USSR hruaitu pakhat (Gorbachev, em ni a hming tak kha ka zuk 

hre ta lo a) khan India ram a rawn kal tum khan hetiang hian a sawi e an ti a, “Keini 

chu sakhaw neilo, Pathian awm pawh ringlo kan ni a,mahse India ram an hmuh 

meuh chuan khutiang khawpa sakhaw chi hrang hrang leh hnam hrang hrang leh 

harsatna leh retheihna leh hausakna te, khung kara khu ram vawiin thlenga tluang 

taka a awm thei khu Pathian ngawt lo chuan tihngaihna a awm lo. Chuvangin keini 

Pathian ringlo tan pawh hian Pathian a awm zia hi a rinawm a ni,” a ti hial e,’ an ti a. 

 Chutiang khawpa India hi lo ropui kan ni a, kan ropui chhan hi Pu Speaker, 

ka sawi duh a. Kan ram hruaitu, kan Founder leaders te khan India ram a pian hma 

fe atanga a pian dawn leh a pian lai tak pawha an lo tum ran ran chu ‘India hi ram 

ropui a la ni ang a, chutah chuan kan mamawh tur chu Constitution hi a ni.’ He 

Constitution hi a ropui em em a, he Constitution hian sakhaw tih bik neilote tan he 

ram hi a buatsaih a. Chuvangin he Constitution-ah hian Article-5 na tanga 11-na ah 

hian citizenship chungchang a sawi a, hemi a sawina reng rengah hian word khat 

pawh hi Christian tih emaw, Hindu tih emaw, Buddhist tih emaw, Jain tih emaw, 

Sikh tih emaw, Muslim tih emaw kha  a lang miah lo a ni. 

 Article 5-na atanga 11 chhungah hian lo lang thin chu, “person” mihring 

tihna leh ‘who’ tihna hi ni tawp mai a ni, inthliarna hi a awm lo reng reng! Chutiang 

khawpa ropui chu a ni a. Tin, Indian Citizenship Act kan tih, The Citizenship Act, 

1955-ah hian section 19 a awm a, he section 19 hi vawiinah  kan Home Minister 

zahawm tak hian a rawn thil tel a, han en vang vang ula khawiah mah hian, sakhua 

avanga mihring  danglamna leh zuk hriat hranna tur hi word khat pawh a awm lo 

reng reng a ni. ‘who’ tih emaw ‘person’ tih emaw hian a kal tawp mai a ni. Chu chu 

he ram ropui tak min lo hruaitu, kan hruaitu hmasa  Jawaharlal Nehru te, Gandhi te, 

miropui tam tak ten an lo buatsaih dan a ni. Amaherawhchu vanduai thlak takin 

vawiinah hian BJP sorkar central-ah kan hrawn ta a, chu chuan he Citizenship 

Amendment Bill, 2016-ah hian tuna kan han sawi ang chi Hindu te, Sikh te, 

Buddhist te, Jain ho te, Persis leh Christian ho tiin a chuang ta buai mai a ni. Chu 

chu Constitution a han lut a, citizenship portion-a Article 5-na leh 11-na zinga han 

tel ve a, Hindu tih te, Sikh-te Jain te kha han lut buaih mai tur kha kei chuan ka ui 

khawp mai, tih chi ah ka ngai lo. Chuvangin Citizenship Amendment Bill, 2016-a 

section 19 awm zing ah hian hei hi a rawn tel chuan vawiina ngaih tha taka awm, 

keini tlem zawk pawhin  sakhaw tlemte kan vuan a, mihring tlem te kan ni chung 

pawha lungmuang taka he rama kan lo awm theihna hi a rawn pawlh dal nasa in a ni 

lo zawngin a tam zawk hian tam zawkna chhuanga min rahbeh tumna te pawh hi a la 

awm ang tih kan hlau a. Chuvangin kan duh lohna hi vawiin ah hian by resolution-in 

kan Home Minister zahawm takin a rawn pulut ta reng a ni. 

 India ram pumpui thlir hian tuna ka sawi ang khan heng Constitution-te, 

India Citizenship Act, 1955 te kan en hian, khatiang sakhaw mal hming tarlanna 

awm miahlo a rawn tial rang tur kha kan rem ti lo a, kan hlawkpui dawn pawh ni se 

kan rem ti chuang lo a, a tha kan ti lo a. Chuvang chuan India ram ropui tak mai kan 

kal zelna turah hetah hian India hi eng ang ram nge kan nih? Member zahawm tak 

Dr. Ngurdingliana khan a rawn sawi tawh a, khawvela democratic country ropui ber 

kan ni, ropui ber ti ila mihring tamna ber kan ni, ropui ber tih kha chu ka tisual palh 

a ni, min ngaidam la. 

 Chutiang karah chuan mihring tam belh zawng hi Pathian malsawmna, 

citizen te ho keimah ni pun puna kan pun hi chu Pathian rem tih zawng tak pawh a 

ni ang. Mahse khawvel kalphung reng reng ah hian quantity ai hian quality hi a kal 

nasa tawh a ni. Sakhua avanga kan lo pun belh, sakhua eng emaw tih bik kan neih 

avanga kan lo pun belh chiam lam ai hi chuan vawiina kan Prime Minister zahawm 

tak Pu Narendra Modi te’n an buaipui mihring te hian an human capital, an mihring 

mihrinna a an thiamna tih pun chaka, chutatanga eizawnna nghet te an lo neih a, a 

then te phei chuan hausakna hial te pawh lo neiin keini pawh hian kan lo tumpui a.  

Mizoramah pawh kan Chief Minister zahawm tak ho in entrepreneurship 

development te pawh kan buaipui kan buaipui a ni. 

 Chuvangin quantity lam ni lo in quality lam hi khawvel ram hian hawi hrim 

hrim se, a tulna hunah kan thleng tawh a ni. 2025 ang velah chuan khawvel ram 

zawng zawngah hian mihring kan tam ber mai awm mang e tiin chhuttu ten an lo 

chhut tawh a. Chu chu a nih pawh ni rawh se, a pawilo e. Mahse chumi zinga a 

pawimawh lai zawk chu kha quantity piah lamah khan quality, mihring tha 

hmantlak, hman theih, employable an nih hi he House hian kan ngaipawimawh ber 

tur ah ka ngai a. Chuvangin tuna Citizenship Amendment Bill, 2016 hi ka duhlo 

nasa a, rawn tarlan ve ngei tula ka hriat avangin khang kha ka rawn sawi a ni, Pu 

Speaker. Ka lawm e. 

SPEAKER : Pu Hmingdailova. 

PU HMINGDAILOVA KHIANGTE    : Pu Speaker, ka lawm e. Thui 

vak lova han hlawmkhawm theih tum ila. Pu Speaker, kan Home Minister zahawm 

takin he “The Citizen Amendment Bill, 2016” duh lohna lam zawnga ngaihnawm  

taka a rawn siam leh a rawn sawi chhuah kha a bengvarthlak hlein ka hria a. Ka 

rilrua lo lang nghal chu (he Citizenship Amendment Bill, 2016 kan ngaihtuahna a lo 

lang nghal chu) vawiina Zoramin a buaipui ber, CYMA te pawhin an buaipui em 

em, ram leh hnam humhalh tul zia kha a lo lang nghal a Pu Speaker Chimral 

hlauhawma awm kan nih hi a lo lang nghal tlat mai a ni. Chuvang chuan he rama 

cheng te tan hi chuan he Bill hi chu a duh zawnga han sawi chi a ni lo hrim hrim tih 

hi Pu Speaker, a chiang tawk in ka hria. 

 Kan hriat angin Delhi-a central sorkara party lian ber ten  an thil tum ber chu 

he ram hi Hindu kingdom ni se tih kha an thupui ber a ni tih kan hria a. Hindutva 

zep rual lo in chhiar tur, ngaihthlak tur in a awm a ni. Chu chuan a tum chu he ram 

hi Hindu lal ram ni sela a ti. Hindu lal ram ti hlawh turin tling (SPEAKER: Kan lo 

inthlak lawk, please) (Deputy Speaker at the chair ) : Pu Deputy Speaker, hmalakna 

chi hrang hrang kan hriatthiam deuh nel nual te, kan hriatthiam mang loh te pawhin 

hma an lo la tan zel a ni tih kan hria a. 

 Nichinah khan Pu Deputy Speaker, i vei lama  member zahawm takte pawh 

khan Mizoramah hian birth rate a hniam si a, khatia birth rate a hniam tih an sawi lai 

tak khan hri hlauhawm tak mai AIDS hrik hian he ram hi min ti buai bawk si a. 

AIDS hrik avang hian (tawng uar deuh te pawh han hmang ila) he ram population 

tlemte, nuai sawm pahnih ang rual lek hi min ti pul thei mai ang tih hlauhna te pawh 

ka nei deuh a. Chutih laia population kan tlem teh lul nen, a kil lehlam zawnga na 

taka min rawn beitu he citizenship amendment hi vawiinah hian he ram tan hi chuan 

hmelma a ni lo theilo a ni tih Pu Deputy Speaker, ka sawi duh a. 

 Thui tak sawi lo ila, Rajya Sabha MP pakhat in a sawi ka la hriat reng ah 

chuan he Citizenship Amendment Bill-ah hian a tirah tak chuan heng religious 

minorities ho te hi an tel lo a, Hindu chauh hi a tel a. Amaherawhchu, Rajya Sabha 

hi India rama sorkarna siamtu lian ber party te majority chan lohna hmun a la nih 

avangin theihtawpin kan MP te an tang a. Chuvang chuan religious minorities neuh 

neuh Christian te thleng hian vawiinah hian citizenship pawh pek theihin an ti ta 

hram zawk a ni an ti. Vawiina an hlauh ber Muslim sakhaw zawmtute phei chu an la 

tello zel a ni tih a chiang reng a ni. Chuvangin vawiinah hian kan hriatsa vek angin 

central-a House pahnihah khuan sorkarna changtute hian majority han chang ve ve 

ngat sela chuan vawiina kan buaipui kan buaipui hi buaipui ngai lovin an duh duhin 

min rel sak mai dawn niawm tak a ni. Kan Constitution zahawm tak te pawh hi an 

duh lai lai te pawh hi amendment min siam sak mai thei dawn niawm tak a ni. 

Chuvangin kawng tinrengah kan tan hle a ngai a ni, kan duh loh dan hi engtinnge na 

tawk taka kan thlen theih ang tih chu ka hmaa sawitute pawh khan an rawn sawi 

tawh a, kan duhlo tak meuh a ni tih kha helai House-a kan lo pass mai bakah hian a 

tih dan kawng kha Pu Deputy Speaker, kan hotuten an ngaihtuah thiamin ka ring. 

Chutiang lam zawng chuan ngaihtuahna hmang ila a tha awm e. 

 Tichuan, sawi sawi pawhin a ngai reng kan sawi dawnin ka hria a, he 

Citizenship Amendment Bill, 2016 hi Mizoram hian pawm chi a ni lo va, duh chi a 

ni lo tih chiangtute kan ni bawk a, he House hian a duh loh zia hi kawng tinrengin a 

lan theihna tur zawng sela a lawmawm hlein ka ring. Ka lawm e, Pu Deputy 

Speaker.  

DEPUTY SPEAKER     : Awle, Er. Lalrinawma i lo sawm ang. 

Er. LALRINAWMA  : Pu Deputy Speaker, ka lawm e. Ka sawi rei lo 

ang a. Kan Home Minister zahawm tak resolution neitu khan a rawn sawi nual tawh 

a, a hmasain ka rawn thlawp a ni tih kha ka sawi duh a. 

 A chhung thu kha chu sawi em em ka tum tawh lo a, ngaihnawm takin kan 

ngaithla tawh a. Amaherawhchu, heng thil hian kan ngaihtuahna a ti thui khawp mai 

a, rin ai takin  kan che muang mang e ka lo ti rilru a. Nikum lam te pawh khan kan 

hotuten min zawn kual tir tawh a, kan ri kan ri a, amaherawhchu, tun hnaiah party 

hrang hrang hruaitute leh kan sorkar atang te pawhin thu leh hla a lo chhuak chho a. 

Tichuan,  kan kal chho zel te hi a lawmawm hlein ka hria a. A hnuhnung berah 

August ni 12, 2016 khan Joint Parliamentary Committee-ah Lok Sabha atanga refer 

chhoh ni khan a lang a. Nichina kan Group Leader-in a sawi ang khan a bawhzuina 

thu hla te pawh kha kan ngaihtuah a thain ka hria a. He thil hi mithiam ten an 

zirchianna chuan ah sawi tawh ang khan Article 14-na hi a kalh niin an hria a, hei hi 

thil serious tak ni te pawhin ka hria a. A chhan chu Article 14-na kan Constitution-

ah hian mitinte intluk tlanna chiangkuang takin a rawn ziak a, amaherawhchu, he 

thil hi a kaltlang zel a nih chuan sakhuana avangin kan intluk tlang dawn ta lo tihna  

a ni. A chhan chu heng ram 3 (pathum) atanga  sakhua 6 (paruk) a rawn sawi te 

zingah hian tuna Judaism, Juda sakhua te leh Pathian awm ring lem lo Atheist-te 

pawh (kan ti a ni ang) a huam ve ta lo va, Mosolman, Muslim kan tihte pawh a huam 

lo va. Khatiang khan anni kha he Dan hian a thliar hran thlap avangin Danpui, kan 

Constitution Article 14-nain mitin intluk tlang a ni a tih lai chu a rawn thai chhiat tak 

avangin pawm hleih theih lovah kei pawhin ka ngaiin he resolution hi ka thlawp a ni 

tih ka han sawi duh a. 

 Tin, hemi rual hian thil pakhat serious deuh mai, mi thiam zawk ten an han 

thlira pawimawh an tih Overseas Citizenship of India (OCI) chungchanga, India 

rama Dan engpawh OCI nei ten an bawhchhiat chuan, kha OCI an nihna kha cancel 

theih a ni tih kha a rawn pe tlat mai a. Hei pawh hi Dan tesep khawi maw laia traffic 

rules no parking-a motor dah lek emaw, khawimaw dant sep takngial pawh an 

bawhchhiat avanga OCI an nihna cancel tur a ni tih lai kha India mi te helh em em a 

ni, kan sawi bakah chuan heng te pawh hi dan tesep kan bawhchhiat dawna 

khatianga min ti zel dawn a nih chuan thil buaithlak tak a ni dawn a ni tih kha rilruah 

a lo lang a. Chuvang chuan kan hnam tan hian tha dawn lo va a lan avangin vawiina 

House-a lungrual taka kan sawiho theih avangin a lawmawm ka ti a ni tih ka sawi 

duh a. 

 Tin, kan resolution bawhzui lai hrim hrima pawh hi ka ngaihtuahnaah a awm 

khawp mai. Kan Conduct Rules-ah hian ti hian a in ziak a, section 137-naah hian, Pu 

Deputy Speaker, i phalnain ka han chhiar ang e. A copy of every resolution which 

have been passed by the Assembly shall be forwarded to the Government of 

Mizoram, and actions taken on the resolutions having statutory effects should be 

reported to the Assembly Secretariat before the next session tih a ni a. A hminga 

MLA ka nih ve hnua Assembly-a ka rawn awm ve hnu hian resolution hi pasarih (7) 

lai adopt tawh niin kalpui a lo ni tawh a, chung zingah chuan pahnih (2) ah hian 

action taken report member te present a awm a, tihian kan passed a, kan duhtawk 

mai zel nge ni, bengvar kan chhuah leh zel hi a van tha em ve tih ka ngaihtuah a. 

May ni 14, 2018-a Pu Vanlalzawma’n  Excise Department chungchanga a resolution 

leh Pu K. Sangthuama’n Private Members’ Resolution hmanga March ni 16-a a 

tihah hian action taken report a awm a, a copy min rawn pe a, kan dawng theuhin ka 

ring a, khang bak chu dawn kan nei lo reng reng Pu Deputy Speaker! Vawiinah 

pawh hei hi kan pass leh a nih pawhin helai conduct rules tih ang hian heng 

Secretariat-a an hmalakna rawn thehluh ang ang te hi member zahawm tak te hi mih 

han hrilh thin sela (DEPUTY SPEAKER : Ngawi rawh aw, i sawi laklawh lai khan, 

resolution kha a subject a zir a ni a, lawmthu sawina resolution kha a awm fo a, 

khang kha chu action han lak vak ngaihna a awm lo a ni tih kha hriat tel a tha awm 

e) Lawmthu lo pawh hi a awm nual a, a list ka keng vek a, lawmthu kha chu entirnan 

(chhiarthla lo mai ila) “Medical College nei tura hmalak ni mek te hi lawmawm kan 

ti” tithe, “Zofate inpumkhatna daltu chu tih loh ni rawh se” tih te pawh kha ni 

8.10.2015-ah kan lo ti tawh a, khatiang khan ka la chhuak vek a, (a bu ang zawng 

zawng hian) a chinchang kan hriat hi a tlem deuh niin ka hria a, chu chu vawiinah 

hian ka sawi duh a ni. 

 A dawt leh a ka sawi duh chu heng Dante a lo awm a, ka rilrua lo lang chu 

MNF leh India sorkar inremna peace accord hi a van lo pawimawh ta em, tih hi ka 

rilruah a lo lang a. Vawiinah kan sawi thin a, he inremnaah hian tun Inrinni lo thleng 

turah pawh remna ni kan lawm dawn a, chutih lai chuan kan lawm chhan ber leh a 

laimu kan Peace Accord hi kan ngaipawimawh lo em ni tih lai hi Pu Deputy 

Speaker, ka sawi duh a ni. A chhan chu vawiina he kan ram himna tur kan 

ngaihtuaha kan tih mek lai hian kha peace accord-ah (inah sawn ka nei a, ka rawn 

keng ta lo va) chuan India ram Parliament-ah Dan eng pawh pass ni mahsela sakhua 

thil leh kan culture thilah chuan kan Assembly-in a pass loh chuan hman theih a ni 

lo ang tih te pawh kha a awmin ka hria a, Dan hre zawk te in awm ang a, chung 

zawng zawng ai pawh chuan vawiinah min humhim a ni tih chu a lang reng a ni. 

Amaherawhchu, ti chung reng chuan kan Peace Accord tlawh chhana Dan siam lam 

hi kan ngaihthah deuh niin ka hria Pu Deputy Speaker. Hei hi kan rilruah awm sela 

kan hnam thil a zira ziaka kan dah ngawt kha a thiang lo. Vawiinah hian he remna 

siam tur hian mitin ten tha kan thawh theuh a ni. MNF mai a ni lo, heta a sorkar lam 

mai a ni lo, India sorkar mai a ni lo, kan zavaia kan inngaihdam tawnna leh rilru zau 

tak kan putna te nena kan hlawh chhuah a nih avangin, ziaka dah mai lo hian hman 

theih tura Assembly pawhin Dan kan  siam hi a thain ka hria a, khang remna leh 

muanna leh inremna thuthlung tlawhchhan ngei a thutlukna ziah a lo nih tawh kha 

kan hman tangkai a tha in ka hria a. Vawiina  thil thleng min ti bengvar tuah hmang 

ila a tha in ka hria a ni tih ka sawi duh a. 

 Tin, Delhi kal tih te pawh kha a tha ka ti khawp mai. Vawiin lam 

chanchinbuah pawh India rama state thenkhat te an kal thu te pawh kan hmu a, keini  

pawhin kan ti ve turah kan ngai ringawt a. Engpawhnise, vawiina kan Home 

Minister zahawm takin a rawn move hi thil tul tak niin ka hria a, ka thlawp a ni tih 

ka sawi duh a ni e. Ka lawm e. 

DEPUTY SPEAKER : Pu T.Sangkunga.  

Pu T.SANGKUNGA  :  Pu Deputy Speaker, ka lawm e. Vawiina kan 

Home Minister zahawm takin resolution a rawn putluh hi India ram pum tan thil 

pawimawh a ni a. Hetiang sawina huna ka tel thei pawh hi lawmawm ka ti tak zet a, 

hun hlu tak min pe hi i chungah ka lawm hle a ni. India ram hi kan hriat angin kan 

Constitution preamble-ah hian secularism a nih thu chiang takin a ziak a. He kan 

Dan khel mek hian secularism kan nihna chu a rawn paih bo thei dawn a, India ram 

inpum khatna atana thil pawimawh tak secularism thaibo tanna a nih dawn avangin 

kan resolution hi kan ngaihpawimawh hle a ngaiin ka hria a ni. Official resolution 

putluh zen zen loh (tun term-ah phei chuan a vawikhatna ni hialin ka hria) kan 

Home Minister zahawm takin a rawn pulut hi a lawmawm ka ti khawp mai. 

 India-in independence a hmuh dawn khan keini khaw chhak lam ho north-

east India hi a vulnerable em em mai a. Assam pum leh Syhlet pum hi Pakistan-ah a 

lut tep a ni. Chu chu Pu Nehrua te khan census an han en a, kan population an han 

en vang vang khan North East tlangmi ten  Pakistan-a luh kan duh vaih chuan Hindu 

aiin Muslim vote Pakistan-a luh duh an tam dawn tih an hriat avng khan Mizo Union 

hruaitu Pu Chung ate, Pu Saprawnga te leh Pu R.Vanlawma, etc hmin  thei tur 

Assamese politician Gopinath Bordoloi, an Chief Minister telin an rawn tir chhova, 

‘tlang miho hian India-a beh in duh loh vaih chuan Pakistan-ah kan lut mai dawn a 

ni a, East-Pakistan-ah rin luh kan ni dawn a, chuvangin khawngaih takin India rama 

beh luh hi lo duh teh u,’ an rawn ti a. Chu chu ngun taka Mizo Union hruaituten an 

ngaihtuah hnuin India rama beh an tih tluk tak avangin sylet lam chu Pakistan ah a 

bet ta a North-East India chu tlang miten India-a beh kan duh avangin Pakistan buai 

reng mai, ISI leh Muslim extremist ten an tihbuai reng rama kan telloh nachhanah 

hian kan politician hmasa ten fing taka thutlukna an lo siam vang a ni. Tin, kan duh 

theih zat zat Missionary tir thei, kan ni duh tiat tiat biak in sa thei kan ni te pawh hi, 

kan politician hmasa te thil tih that vang a nih te pawh hi sawilan tha in ka hria a.  

 Tin, kan hruaitu hmasate decision lak fuh avang hian hma pawh kan sawn 

em em a, hei hi a bul tak phei chu kan rama Kristianna lo luh hman vang te pawh 

kha a ni thei  awm e. Assamese officer tam tak ka kawm a, chungte min hrilh dan 

chuan ‘Assamese ho hian thil kan lo ngaihthah rei lutuk a, Bangladesh atang hian 

Muslim an lo kal a, leilet kan nei tha peih si lova, Brahmaputra valley leh Barak 

valley ram tha te kha an rawn neih hlawh a, an rethei peih si a, harsa takin an rawn 

inhlawh a. Tichuan keinin zu te kan lo in a, hna te kan thawk peih lo a, kan awm mai 

mai chhung khan kan ram siam peihlo lai zim te min han lei sak a, an lei belh zeal, 

tunah chuan kan leilet hi an nei zo tep tawh alawm maw le! Barak valley-ah phei 

chuan chan kan nei tawh mang lo te’ an ti a. Hengte pawh hi tuna kan resolution 

sawi hian a huam vek avangin pawimawh hlein ka hria a. 

 Tichuan, Mizoram bikah lut dawn ta ila, He Bill Parliament-a an putluh hian 

Mizoram pawi a khawih nasat zia chu Afghanistan leh Bangladesh leh Pakistan a 

huap a Myanmar-a kan Mizo hnathlak unaute rawn luhna, kan kristian puite lo luhna 

hi a sawi tel leh miah si lo a ni. Afghanistan,  Pakistan leh Bangladesh atangin 

kristian ral tlan hi an tlem ngawtin ka ring. Bangladesh-a Zohnahthlak te  hi chu an 

rawn um chhuak zeuh zeuh a. Chutiang tih loh chu tunah hianin Afghanistan leh 

Pakistan vel atang hian pakhatmah Kristian unau te hi kan ramah an rawn lut dawnlo 

tih hi chiang phawt ila thain ka hria a. Tuna BJP ho in an tehkhin ber chu Isarel 

Dana “Law of return” an tih Isarel mi tupawh lo raltlan tawh leh lo darhsarh, Isarel 

hnam vakvai lo awmte chu Law of return an tih hmanga Isarel rama an pem luh leh 

phalna Dan a ni a. Keini India rama Hindu lo raltlan te an lo luh leh citizenship pek 

phalna leh Israrelte dinhmun hi a in ang lo. A lo chhuahna bul hi a ho khawp mai a, 

2014-ah Pu Modia tuna kan Prime Minister zahawm tak lo ni ta hian, a 

campaignnaah Hindu raltlan campa  awm te a zuk hmu a, chung vote a duh avang 

leh amah Hindu kulmuk RSS mi a nih avangin raltlante chu campah hian in awm rei 

tawh loving, India citizenship nihna hi kan pe dawn che u a ni tih election-ah khan  

tumah rawn lovin a tiam ringawt mai a Tunah pawh hian an tlakchhiatna ber tur chu 

tumah rawn lovin Modi hian Amit Shah nena an duh duh a an che vel hi a ni. 

  Hmannia officer pakhat, ka neutral em emin a sawi chu, ‘Pu Sangkung, Modi 

Sap term hi a tawp tep, it is numbered’ a ti a ni. A chhan chu Prime Minister nen 

hian senior te rawn lovin an duh duh a thil an tih hi a lang tan dawn tawh a ti. Chumi 

result chiah chu tuna kan Bill sawi mek, kan Resolution sawi mek pawh hi a ni a.  

Tuna Defence Minister an lakluh leh  dawn pawh hian inrawn miah lovin, Rajnath 

Singh-a inah Finance Minister leh Home Minister leh External Affairs Minister kha 

zingah an in hmu khawm ringawt mai a ni. ‘Lo leng teh’ an inti lo reng reng! ‘Hrilh 

i ni em?’ an inti a, tumah rawn an ni lova, hrilh an ni lova. L.K. Advani-an a hre 

ngai bawk si lova, chuvangin Modi-a tawngkam rawn hlai deuh kha vawiinah hian 

kan buaipui ringawt mai a ni. ‘Kumtin hna thar two crores ka pe ang che u,’ a ti a. 

‘Account lo hawng ula, lakh sawm panga (15) chu in account-ah ka rawn dah ang’ 

tih ang deuh chiah kha a ni. Tunah hian a post create zawng zawng hi 823,000 niin 

ILO chuan a report. Kumtin crore hnih (2) create a tum ang chiah a ni. 2015-ah khan 

kum khat a vei chiahin Pakistan atanga Hindu raltlan hi mi 4230 citizenship kan pe 

tawh a ni e, BJP ho chuan an ti a. Mahse, RTI Act-a an han dil kha chuan mi 289 

chiah citizenship 2015-ah Pakistan/Hindu raltlan te citizenship pek an ni e, tih a ni a. 

An sawi leh a tak hi a inang chiah lo lehnghal a.   

  Campaign-na a thusawi kha an bawhzui vak mai a, chu chu kan buai phah ta 

a ni.  Hei hi a pawi khawpin ka hria a.  Tunah hian Pakistan-ah hian 2011 census 

hma khan kumtin mi 5000 Hindu hi Pakistan atangin India ramah rawn raltlan ziah 

ang a ngaih an ni a. North East hi Bangladesh kan hnaih avangin kan dinhmun a 

vulnerable em em a. Assam-ah khuan Muslim hi tunah 2011 census-ah ringawt khan 

34.2 % an ni der tawh a ni. A hma a 30 % kan tih kha 4 % in an lo pel der tawh!  

Chuvangin khami hma kha chuan kum khata an pun dan, Assam population pum 

atanga 4 % in Muslim hi an pung ringawt mai a ni.  Chutiang chuan keini chu kan 

ramri hi a vulnerable em em avang hian kan fimkhur a ngai zual a. Hei hi Assamese 

problem a ni tih chi a ni lo. Tuna Tlabung bawr vela raltlan kan buaipui zawng 

zawng hi Kristian an awm lo reng reng. 1971-a raltlana, khung Bangladesh border 

atanga lo lut ah hian Kristian pakhat mah an awm lo. Hmaiphih nan Kristian hi tlai 

khawhnuah an belh ve an ti mai mai a ni.   

  Chuvangin keinin kan vei tur chu zirlaiho ten an buaipui em em, tuna kan 

mang ti ang tute, Citizenship right awlsam taka an rawn neih theihna tur pass-na a ni 

chiah mai.  Chuvangin kan zirlaite pawh hian hei hi an hriat chian a thain ka hria a. 

Bangladesh border atanga lo lut zawng zawng zingah Kristian an awm ngai lo. 

Tunah hian Assam-ah ringawt, pawh Pu Deputy Speaker, citizenship dil ringawt hi 

1.9 crore in  tunah hian India khua leh tui nihna an dil mek a. Assam population hi 

3.29 crore chauh a ni si a, chutah chuan 1.9 crore hi ppplicant thar an nei ringawt 

mai a ni. Chuvangin Hindu te leh minority te right kan pek vaih chuan Muslim ho 

hian nakinah chuan min rawn chim em em ang. Chuvang chuan Pu Deputy Speaker, 

(tawngkam hnih khat lekin, hun minute khat lek ka dil belh duh che a) hemi 

sensitive zia hi sawi uar tha in ka hria a.  Tunah hian Assam-ah khuan district pakua 

(9) ah majority an ni tawh a ni,  U.P-ah te khuan an pung chak lutuk ringawt!  

Muslim minority khu engti kawng mahin hneh theih an ni tawh lo reng reng! Tunah 

pawh by-election apianga BJP an tlak fai pak pak takna hi U.P-ah leh Bihar-ah hian 

Muslim vote hi a pawimawh em em a ni.   

  Chuvangin, hetiang hovin Right an neih nasat zia chu kumtina Mecca-a a 

free-a an zinna turte hi kan in uar siak emaw tih turin tunah hian zalenna an nei 

tawlh tawlh mai a ni.  Kristian te Israel-a zinna visa pawh kan nei hlei thei thin 

hleinem! Anni chu Mecca an tlawhna hi thlawhtheihna hi a seat an tidanglam a, 

mihring an chuan tam theihna turin. Khatiang kha an su chhuak rang em em a ni.  

Chuvangin he Dan hi an sut chhuah vaih chuan Muslim ho tan right an rawn su 

chhuak leh ang a.  Election dawnah, hemi min petu chu kan vote ang che u, an tih 

phei chuan tihngaihna a awm lo reng reng.   Hmun then khatah chuan Bangladesh 

atanga lo kal, thla thum awm hman chu an thun emaw tih tur khawpin last election-

ah phei kha chuan Muslim intelkhawmin kan vote ang che u an lo tih avangin thun 

niin an hria a ni. Chuvangin, he thil pawimawh tak mai, kan ramri hrula dan lova lo 

lut electoral roll atanga  paih tur an tam lutuk. Khang ho zawng zawng kha he Dan 

hmanga awlsam taka Indian citizenship an rawn neih a, electoral roll-a an rawn telna 

tur bul a nih avangin nationalism kan sawi apianga kan rilrua lo lang tur chu hei hi a 

ni tih hi hria a Pu Deputy Speaker, kan tanrual a ngai a.  

  A tawp nan sentence khat lek, Parliament-ah delegation intirh mai ni lo, Joint 

Parliamentary Party an tih, (Assam te pawh rawn tlawh te kha) min tlawh ve tura 

sawm ngei ngei tur niin ka hria. He Resolution kan pass rual hian hei hi ka rawt duh 

a. Anni recommendation hi a pawimawh em em dawn a ni.  AGP te leh mi dang 

dangin an hmu a, Congress pawhin an lo hmu a, BJP ten an lo hmu a. Assam-ah he 

Bill hi han pass chiah se election lehah hian Assamese tan inti ho, BJP Right Wing 

ho khu an work over ang. Muslim vote duh chuan Assam mi a tih hleih theih tawh 

loh reng reng. Chuvangin, kan politic leh kan sorkarna leh kan sakhua leh kan ram 

leh kan hnam zu hawlh dawt khawpa he resolution hi pawimawh a nih avangin lak 

zam mai mai tur a ni lova. Sawi tam vanga pawimawh chi pawh a ni lova. Nichina 

ka hmaa member zahawm tak tak ten an sawi ang khan delegation intir a, state 

dangte pawh hmin tuma Joint Parliamentary Party te pawh kan ram an rawn tlawh 

loh pawha Delhi-a zu hmuh mai tur.  Finance Commission te pawh Federation angin 

Delhi-ah kan zu kal a, a mal malin an room theuhah kan hmu a, kan duhtawkin kan 

sawi thei zawk.  Chuvangin, hengte pawh hi zu hmuh hi thain ka hria, an lo kal thei 

lo a nih pawhin Delhi-ah an Office-ah zu hmuh a, tan lak hi Pu Deputy Speaker, ka 

rawt pah a ni e. He resolution hi ka support hle mai. Ka lawm e.  

Pu T. T. ZOTHANSANGA    :     Pu Speaker, ka lawm e.  Ka hmaah tha tak 

takin an sawi tawh a, a bik takin Dr. Ngurdingliana khan nasa takin a lo zir niin ka 

hria a, a bengvar thlak hle a ni. Central Minister kal chhuak tawh kum 80 chuang 

tawhin a thusawi pakhat ka hriatreng chu, “kum 80 chuang ka ni tawh a, India ram 

kehchhe lai hi ka mita ka hmuh hman ka ring a ni” a ti a ni. India ram kalphung uluk 

takin a en a, Karnataka inthlan vela BJP sorkar hmalak duh dan leh citizenship 

chungchanga hma a lak dan te a en khan ‘India ram hian inpumkhatna kawng hi chu 

a zawh lo a ni’ tih a sawi a. Kum 80 chuang tawh khan India ram tluchhe lai hi 

hmuh ngei a in ring tlat a ni! Tin, chutih lai chuan kumin kum tir ah khan BJP an 

sorkar hmasak laia an Finance Minister thin Pu Yashwani Sinha IAS khan a sawi a, 

“India ram economy-ah hian hmathlir tha engmah ka hmu lo, a chhan chu lal leh kan 

duhna avangin policy hrang hrang kan zam a, kan lal leh lovang tih hlauvin kan vir 

buai reng a, kan hotupa ber lah chu in lam min ngaihtuah lovin foreign-ah a kal reng 

a. Chuvang chuan India ram hmathlir hi thui tak ka hmu thei lo reng reng” tiin 

hmanni ah Lucknow ah a sawi a ni. 

 Tuna kan central sorkar hi a hring a hran hian a huai hle a,  Mizoramin 

buaina kan tawh lai kha rilruin a thlir kir a, ‘a mihring kan duhlo, an ram alawm kan 

duh’ an tih te, ‘Mizo te chu India ram hmun hrang hrangah rail in thawn darh ila, an 

chi a mang a ni mai alawm’ an tih tawngkam te, ‘Andaman-ah thawn chho vek ila, 

an ram hi chu kan rochung anga a ni mai alawm’ tih te kha rambuai lai khan a awm 

a ni. Kha kha India rama Congress-in ro an rel loh laia awm zel a ni. Khatianga min 

ti tute khan tunah hian sorkarna an rawn chang a ni a, an hmalak dan hrang hrang 

ngaihtuah hian inpumkhatna lam hi chu an hawi lo a ni tih hi a chiang a ni. MLA 

zahawm tak Tuipui East bialtuin a rawn sawi tawh ang khan India ramah hian 

Mosolman te hi an pung chak em em a ni. Tun kum 20 vel bawrah khan 12.4 vel an 

ni a, tunah hian Dr. Ngurdinga rawn sawi ang khan 13.2 velah an pung dawrh mai a, 

dan ang takin nupui pali (4) an nei thei a, fa an hring chak si a, an pung chak em em 

a ni. Chumi do let tur chuan India rama kan sakhaw lian ber Hindu te hian harh thar 

an tum a, an hotu lian te tawngkam ber ‘fa hi kan neih tam ve a ngai ta a ni’ tih hi a 

ni.  Tunah hian an zirtir nasa hle a ni tih hi kan lo hriat atan ka rawn sawi lang duh  

a ni.   

 Mizoramah pawh Synod pawhin fa ngah hi a tha a ni tih hi kan hre leh 

hnuhnawh a,  tun hma in Mizo kan fin tak tak hma khan family planning kha min 

rawn introduce sak a,  Mizoram chhung ngeiah hian  family planning kha kan ti nasa 

lutuk a,  kan hnam ralna tur a ni tih hre lo khan kan lo zawm a.  Fa neih tlem kha kan 

lo intihsiak a, a pawi tih kan hriat hnuah hian rin aiin kan lo chhe hle tawh a ni.  Kha 

kha kan hriat thar a tha in ka hria a ni.  Mosolman ho an lo tam tak emah hian Hindu 

ho hian ralkhel dar an vua ka ti mai a. Tuna kan Bill pawh hi fa nei tam tura an 

infuihna piah lamah hian hmun danga an chi leh kuang te huikhawm an tumna 

boruak niin ka hria a.   

 Zep thu a awm lo, ‘India ramah 80% chuang Hindu kan awm a, hei hi chu 

kan ram a ni tur a ni’ an ti a. Chumi tura an inbuatsaihna kum 1980 chhovah 

Mizovin kan hriatthiam danin Setana Bill te an rawn tichhuak a, kha kha Christian te 

min kawk deuh ngar a nih avang khan huat pawh kan hua a, kawng te pawh kan 

zawh a nih kha. Khatiang kha chu rawn ti ta lovin kawng dangin kan hriatthiam loh 

damdawi kawr var thlum ang deuh (aniang) chu kan mi leh sa, ram danga kan 

minority te an khawngaihthlak em mai a, kan mi leh sa te an nih leh hram theih nan 

ruahmanna i siam teh ang tia ngaihnawm thei taka an rawn chhawpchhuah, a ruk tak 

erawh chuan India ram, hnam hrang hrang te inngeih dial diala kan awmna ramah 

hian midang nek chhuak thei tur khawpa anmahni in tih len tumna niin ka hria a. Hei 

hi a pawi khawpin ka hria a ni. 

 Ram danga kan laichin te hi kan khawngaiha kan lainat tak tak a nih chuan a 

sakhua ang zawng hian kan ti tur niin ka hrelo. A sakhua ang zawnga kan tih hi 

chuan a fello a ni.  Kei hi Law zir thin ka ni a, family law kan zirna ah chuan Hindu 

chuan Hindu te, Sikh te, Bhuddist te, Jain te hi Hindu-ah a class vek a ni. Khami 

piah lamah khan Parsee hi tlemin an hrang deuh a,  Christian hi kan hrang leh a. 

Parsee leh Christian hi chu a nawlpui karah khan min hrut ve lek chauh a ni.  

Bhudist te hi chu  Hindu kalphung hi a fel tawklo a ni ang ti a tlema in reform chauh 

an ni. Hetia an rawn tih hian an rilru takah chuan anni chu Hindu vek tho ah n pawm 

a ni tih hi ka ring a. Tin, Nepal, Myanmar, China leh  Srilanka ami te tunah hian 

engatinge an ngaihmawh ve miah loh?  Hmun dang a mi an ngaihmawh ang hian an 

ngaimawh ve tho tur a ni tih hi ka rilruah a awm a ni.  Myanmar an rawn ti ve lo hi 

kan opposition hovin ramri hung an tum vang kha chu a ni lem lovang chu maw?   

 India ram Hindu rama siam an tumna liau liau a ni a, tunah hian lo pass ta ila 

tuna normal-a kum khata 2000/3000 a ruka an lakluh ang hi ni lovin a sing telin an 

lalut hian ka ring a ni. Chuvang chuan vawiinah hian nasa takin kan do turah ka ngai 

a. Kan him loh thu kan sawi kan sawi laiin central lam hotuten dan hmangin thiam 

takin hma an rawn la a,  hetih laia kan rama BJP party an lo la awm te hi mak ka ti a, 

a mak mai pawh a ni lo, a nihna angin kan zawm e an tih te thleng hian kei chu a 

veikhawrin ka hria.Chuvangin hei hi chu kan la inngaihtuah ngun a ngaiin ka hria a 

ni.  Kawng lehlamah chuan Israel fate kan ang angreng a, mi an lokal a, thawhpui 

tur hi an rawn hmu mai zel bawk a, helai tak hi chu kan inngaihtuah chian ve hi chu 

a ngai a ni.  

 Engpawhnise hei hi kan NGO leh party te pawhin kan ngaipawimawh a, 

sorkarin ‘i kalkhawm teh ang u’ kan ti a, i veilam ami te chu an han kal thei lo 

lehnghal ringawt mai a, he thil hi serious tak a ni a. Delhi lama zu kal a, zu 

bawhzuite kha an han duh viau tak na a, a sawiho na a an han kal lo te kha kei chu 

nalh lo ka ti a. Pu Deputy Speaker, engpawhnisela  thilah hian tumah indem a rem lo 

a, kan tanrualna tur, fungkhat vuana kan tan mar patna tur a ni a, tumah indemna 

hun pawh a ni lo. Chuvangin mover-in rawn move ang hian kan ram leh kan hnam 

damna tur, keimahni Mizote kan lo dam  vena tur a ni tih hriaa, theihtawpa tan kan 

lak kha a ngai ka ti a ni.  

   Hnam lianpui pahnih, sakhaw lianpui pui pahnih Hindu leh Mosoman te na 

takin an innek a, chumi an innek hrut velna kara keini hnam tlem zawkten kan lo 

tawrh ve hi a pawi thei lutuk a ni, chulaite chu kan rilruah hian awm sela a tha a. 

Vawiinah hian sawi tur tam tak a awm a, he thil hi chu tute mai pawhin kan thlawp 

turah ka ngai. Tin, a bawhzuinaah te pawh a pangngai lo ang deuh hleka bawhzui a 

ngai a nih chuan kei pawh tha ka ti tho a. Chuvangin a puluttu in a rawn putluh ang 

hian kan resolution hi phur takin ka rawn thlawp e. Ka lawm e. 

DEPUTY SPEAKER  : Pu Lalrinliana Sailo i lo sawm ang. 

PU LALRINLIANA SAILO : Pu Deputy Speaker, ka lawm e. Minute 

tlemte ka la ang. He Bill, Citizenship Amendment Bill, 2016 kan Home Minister 

zahawm takin a rawn move hi support ka duh a. Tin, a support-tu tur leh helai sawitu 

nih hi ka duh ve hrim hrim a.  

  Kan hriat angin nikum kum leh 2016 July ni 19-a kan Home Minister-in 

House-a amendment a han pharh khan Bill No.172-na a ni a, kan hriat angin. Khatih 

rual rual khan Mizoram chhungah pawh hian mithiam rual te, intelectual kan tihte 

hian social media-ah te a rawn nghawng nghal a, an discuss luih luih a. Keimahah 

hian impression pahnih a awm nghal a. Kristian tak leh ringtu tak leh Mizo taka 

ngaihtuahna ka neihah chuan heng religious, lunatic, politician te tihdan teh fo hi a 

va ninawm ve mawle, an duh a nih chuan ti a nichina kan ngaihthlak anga he ram hi 

kehchhe tur ang maia ngaihna ka nei a. Chumi hunah chuan hei hi Mizorama 

ringtuten an timathlawn lovin leh hrilhlawktuten an lo sawi mathlawn lovin rorelna 

khat hnuaiah Mizo hnathlakte hi kan awm ang a, engtik niah emaw chuan ban sawm 

neite rorelna hi kan kalsan ang an lo tih hi a dikna tura rawn intanna a ni thei awm 

mang e aw tih thinlung ka nei a ni. Chumi anga ka ngaihtuah chuan ka lawm a, he 

Bill pawh hi kaltlang rawh se tiin ka ngaihtuah a ni. Amaherawhchu, helai hmunah 

ram hruaitu anga India integrity, India inpumkhatnate vawnghim tura chhechham 

kan nih erawh hi chuan he Bill hi Bill tha lo hulhual a ni a. Keini ringtute tan phei 

chuan Setana Bill 2-na a  tih theih hialin ka ring a, chu mai ni lovin Sakawlh Bill te 

pawh a tih theih awm mang e aw ka ti a, a pawi ka ti khawp a ni. 

  Nichinah kan nau thusawiin BJP Minister pakhatin a tih kha ka hriat sual loh 

chuan Ram Jethmalani niin ka hria a. Ukil hmingthang tak   Evansona  kha a sawi a 

ni. Chu aia pakhat ve thung erawh chu Mizo khua ami ngei Lungtan khuaa Pu 

Chhawntluanga kum 96 mi a ni, tunah hian chakvak deuhin a la dam a. Kum 1986 

khan Khawhai leh Luntan inkara a kal kha chhum ding eng tak mai hian a dang tlat 

mai a ni. ‘E, pasaltha ka nia lawm’ a ti a, khaw that vul vul lai khan a paltlang ta a. 

A hnu kum 1992 khan an chhungkuaa in a an awm lai kha an tukverh banga vai 

mentuau mai, vai lal tak mai hi a hmu a, a fate khan an hmu ve si lova. Ani khan, ‘en 

teh u, he vai hi,’ a ti a, Pu Chhawntluanga’n a fate chu a hrilh a ni. ‘Ka pa, kan hmu 

lo, i mit nuai the,’ an ti a, a’n nuai thin a, ‘ka’n khawih ngat the ang, a ti a, a’n 

khawih dawn a, khawih tur a lo awm lo a ni a ti a ni. ‘Enge nia i hriat,’ an ti a, ‘vai 

lal tak hmelpu, India ram kehchhia lungngai hmel ka hmu a ni,’ a ti a ni, tunah hian 

Lungtanah hian a la dam a ni. Chung duai tawhah chuan hengte hi ringtute tan eng 

lo intanna tura a niawm mang e aw, ka ti a. Amaherawhchu, ka sawi ang khan MLA 

ka nihna chuan ka dodal a ni, chu chu ka ngaihdan dik tak a ni. 

  A hlauhawm em emna ka hriatna pakhat a awm a. Hmanni lawk khan Public 

Undertaking-ah a hmingin Chairman-ah min han dah a, a member Pu Vena te, Pu 

Zawma te leh Pu Piana te nen Bangladesh kan kal a. Bangladesh chanchin kan han 



91 

 

zirnaah chuan Hindu khu an chep ve ta em em mai a, tunah hian nuai za sawmli 

chuang chauh kan awm ta e, an ti a ni. ‘Chumite chu a nih a hmain khawnge an 

awm,’ kan ti a, ‘India ah an pem lut a ni,’ an ti a. Chu chiah mai chu vawiinah hian 

tawngkam ka’n uluk lo deuh ang a, BJP sorkar khuan keini ram leh India hmarchhak 

hi a dawhthlengah min hman an tum a ni, tih mai awl tak a ni. Chuvang chuan North 

East hi tuna kan Bill sawi mek lai atan hian a variable em em hian ka hre mai a. 

Chuvangin hei hi kan do a ngaiin ka hria, hnam angin, thalai angin, mipui zawng 

zawng pawh hian kan do a ngaiin ka hria a. Chuvangin helai hmuna he bill tha lo tak 

mai do thei tur leh dal thei tura ka awm hi ka lawm tak meuh meuh a, sawi ve hrim 

hrim kha a ngaiin ka hria a ni.  

  Pu Deputy Speaker, he Bill hlauhawm tak mai hi  member zahawm takten an 

sawi tawh a, sawi tur tam tak pawh a awm ang, mahse tikhan tawk mai se. Bill 

hlauhawm a ni a, englekhawle, engtik niah emaw he ram Pathian thlan chhuah ram 

hi rorelna hmun khatah, rorelna khat hnuaiah Zohnahthlak awm hun pawh thleng 

tehreng se, chumi hmaa hnawksak tur hrim hrim chu he Bill in a rawn kawng sah 

hawn theih tur awm kha a ni ta a ni, chu chu kan dan a ngai a ni. Chutiang hun pawh 

chu thleng se chung ang ringlo mite chu an hawk dawn hrim hrim, kan tan hei hi Bill 

hlauhawm, Bill tha lo a ni a, Bill sakei ai pawha hlauhawm Bill, Setana  Bill  No.2  

ka  ti  mai  kei  chuan,  Sakawlh  Bill  a ni.  Hei  hi  a  that  loh  em  avanga  uluk  

taka  Home  Minister  pawhin  a wording  pawh  uluk  em  em,  him  si,  religious  

basis-a,  ram dang  atanga  lokal  te  khua  leh  tui nihna  lo pek  zung  zungna  tur  

dalna  uluk  em  em  mai  a  rawn  move,  a  rawn  chhawpchhuak  hi  ka  support  a  

ni  tih  ka  rawn  sawi  duh  a  ni  e. 

Pu  LALTHANLIANA : Pu  Deputy  Speaker,  ka  lawm  e.  The  

Citizenship,  Bill  2016  that  lohzia  kan  sawi  nasa  a,  kan ram, kan hnam,  kan  

sakhua  tan  a  tha  lo  a ni  tih  hriaa  a  dodal  na  atana  official  resolution Home  

Minister  zahawm  takin  a  rawn  pulut  hi  ka  pawmpui  a ni.  A  bawhzuina  tur  

atana  Delhi  tlang  emaw,  a tul  anga  ruahmanna  siam  pawh  hi  ka  pawm  bawk  

a,   a  tha  ka  ti  a  ni  tih ka rawn sawi  ve  ani  e. 

DEPUTY  SPEAKER : Sawi tawi  thiam  khawp  mai,  a  fiah  khawp  

mai.  Pu  Lalruatkima. 

Pu  LALRUATKIMA : Pu  Deputy  Speaker,  ka  lawm  e.  Vawiinah  

Bill  pawimawh  tak  Home  Minister-in  a  rawn  putluh “Citizenship  Amendment 

Bill,  2016” chungchangah  kan  duhlohna  te,  tha  kan  tih  lohna  te  he  House-in  

a  pawma  sawiho  tura  a  rawn  putluh  chungchang  ah,  member  zahawm  tak  ten 

an  sawina  kha  ka  thlawp  mai  a ni. Kan  hriat  angin  Citizenship Act, 1955  

amendment  vawi-5  a awm  tawh  a, vawi  6-na  ah  29, July 2016 khan  Union  

Home  Minister-in  Lok  Sabha-ah  a  pulut  a.  Chutah chuan  consensus  a  awm  

theih  loh avangin  Joint  Committee  on   Bill  to  Amend  the  Citizenship  Act,  

1955  kha  dinin  Rajya  Sabha  atangin  member  10,  Lok  Sabha  atangin  member  

20,  Pu  Rajendra  Agarwal  kaihhruaina  hnuaiah  din  a ni  a.  Chutiang chuan  state  

harsatna  nei  bik  te  zir  chiangin/tlawhin  hmun  hrang  hrang  ah  te  an  vak  kual  

a ni. 

 He  Bill  in  a  tum  zawng  zawng  te  kan hria  a,  Pakistan  te,  Bangladesh  

atanga  minority  sakhua  ten  India  rama  an  lo  luha  citizen  an  dil  theihna  tur,  

kum  ruk  an  awm  tawha  citizen  an  dil  theihna  tur  a  ni  mai  a.  Chulaiah  

chuan  keini state  hian  kan  la lut  lo  thei  lova.  Hemi  chungchang  hi  zau  takin  

thlir thiam  a  har a,   member  zahawm  tak  ten  an sawi  tawh  ang khan  India  ram  

hi  engtinnge  kan  inpumkhat  theih  anga  eng  thleng  nge  kan  awm  ho  ang  tih  

hi  sawi  thiam  a  har  khawp  mai.  Chumi  kawngah  chuan  kan tan  zalenna  dar  

ri  rawn  vuakna  te  pawh  hi  a  ni  thei  mai  ang  em ti a member  zahawm  tak  Pu  

Zoramsanglianan  a sawi  pawh  kha  ka  thlawp  khawp  ani. 

 He  Dan  chungchangah  hian  kan  tan  a  thalo  tih  chu  kan  chiang  vek  

mai a,  ka  ngaihtuahnaah  kan  sawi  loh  lam a  lo  lang  a.  India  ram zau  zawk  ka  

ngaihtuah  thleng  lo  ka  tih  tawh  kha. Mizo  te  kan  ram  kan  sakhua  a dam  

theih  na  tura  theihtawp  chhuah  hi  Mizo  pa,  Mizo  nu  chuan  kan  

ngaihtuahnaah  a  awm  lo thei  lo  a  ni.  Chulaiah  chuan  Assembly-ah  zawhna  te  

kan  nei  a,  nikum  15, November 2017-ah  khan  “Dan  lova  ramri  kan a  rawn  

pem  lut   awm  hriat  a  ni  lo”  tih  a  ni  a. Chuti  a nih chuan  Citizenship  

Amendment  Bill  pawh  hi  lo tlang ta se  thawk khat  chuan  kan  thaw  huai  thei  

mai  thei  a ni.  Hei  mai  bakah  hian  Bengal   Eastern  frontier  regulation,  1895  te  

kan  nei  a,  chutah  chuan ILP  hmang  lo  chuan  a  rawn  luh  theih  lova.  Inbeng  

bel  tur  pawhin  protection  tha  tak    regulation  hnuaiah  khan  kan  nei  a  ni. 

 Tin,  ram  neih  chungchangah  pawh  khauh  takin  Dan  kan  nei  a,  chumai  

a la  ni  lova,  kan  sakhua  te,  kan  customary   law te  a  him  theihna  turin  Article  

371 (g) ah  te  kan  himna  a  awm  vek  a ni. Citizenship  Amendment  Bill  kan  

duh  loh  em  ema hi  an  thuneihna  hmanga  an  rawn  ti  tlang  a nih  pawhin  kha  

Dan  lekkawh  tute  kha  keimahni  tho  kan  ni.  Keimahni  himna  leh  himlohna  hi  

kan  kutah  a awm  lian  hle  a ni  tih  ka sawi  duh  a  ni.  Chuvang  chuan  Bengal  

Frontier  Regulation  kan  neih  te,  hemi  hnuaia  ILP  Dan  kan  neih  te  371(g) -in  

min  humhin dan  te  hi  he  House  zahawm  taka  member  te  hian  a  kenkawh  

kawngah  mawh  kan  phur  a  ni.  Uluk  taka  kan  kenkawh  chuan Hindu  an  ni  

emaw,  Pakistan /Bangladesh  atanga  rawn  pem  te  tan  hmun a  awm  lo  a ni  

Mizoramah  hian.  Chumi chu vawiinah  hian  member  tam  tak  ten  kan sawi  loh  

lam  ka  rawn sawi  tel  duh  a  ni. 

 He  thil  hi  ngiahtuah  ngun  ngai  tak  a nih avangin  India  rama  political  

party  pakhatin  a sakhua  leh  hnam  tih  dan  phung  kengkawha  minority  te  

nekchepna  a tinzawn  pawh  a  tih  loh  theih  loh  a  ni. Chuvang  chuan  India  ram  

inpumkhat zel  nan thil  pawi  tak  a nih  avangin  Assam-te  chuan anty-Assam  tiin  

he  Bill  hian Assam  hi  dumping ground-ah a  rawn  hmang  dawn  a  ni tiin Assam 

Accord, 1985-a an lo neih tawhin citizenship thliar nan a hman ni 24 March, 1971, 

keini erawh in kan hman ve 1950 chin a kha a la ni fan reng a. Chuvang chuan kan 

hnam him leh him lohnaah hian keimahni hian dan tha tak kan neih avangin, 

regulation te kan neih zel avangin a mawh hi kan koah a tla lo thei lo a. Chuvangin 

dan lo a ramri kan/lut te tam tak an awm niin kan ramah hian kan hre bawk si a. 

Amaherawhchu sorkar berin a awm lo a tih si chuan Citizenship Act pawh hi lo nei 

ta ila, nasa tak chuan min phuar lo thei mai awm mang e aw tih te ka ngaihtuahnaah 

a thleng rum rum a. Amaherawhchu kha chu statistic dik tawk lo emaw, zawhna dik 

tawk lo palh thei te a ni a. Chuvang chuan keimahni himna leh him lohna 

kengkawhtu kan nih avangin ramria dan lo anga, a bik takin Bangladesh atanga rawn 

pem lut te kan tinzawn lo thei lo a, Citizenship Amendment Bill ah hian. Chutihlai 

chuan khaw chhak lam atangin kan unau te an rawn tla thla a. Hemi chungchangah 

pawh hian tawng thuhmun, sakhaw thuhmun kan ni a, hnam thuhmun thlengin kan 

unau te an ni a. Theihtawp chhuaha kan dan laiin khawi lai lai ramri erawh chu zalen 

takin mithenkhat te chuan an rawn kan a. Citizenship Amendment Bill tel lo pawh 

hian citizenship right hi an nei zung zung em ni tih mai theih te pawh hi kan ni. 

Chutah chuan tumah ka va demna lam a ni lo, keimahnin khami kenkawh kawngah 

khan mawh kan phur theuh a. Kan himna leh him lohna chu keimahni kutah a awm  

a ni.  

 Chung ka rawn sawina chu kan ngaihtuahna tih zauh nan leh Citizenship 

Amendment Bill-in min nghawng thei zawng zawng te kan ngaihtuah kawp tel kha a 

tulin ka hria a. Chuvang chuan he thil hian India ram inpumkhatna te, India ram 

hmasawnna zelna turah te pawh nghawng tha lo tak te pawh a nei thei dawn in kan 

hria a. North east state-a kan sister te tan phei chuan a bik takin Tripura, Meghalaya 

leh Assam te tan phei chuan dan sakei han tih loh rual a ni lo a ni. Chung vang 

chuan keini tan pawh hian nakinah he Dan kan kenkawh loh palh hun te a lo awm 

palh pawha min venghimtu tur tiin ngaihtuahna kan nei lo thei lo a. Chumi kawngah 

chuan Citizenship Act kan neih chhungah hian by birth-in citizenship kan han nei a. 

Amaherawhchu tunlai khawvelah, khawvel a lo changkang zel a, khawi ramah pawh 

kal ila thlawhnaa ka chhuan lai pawhin a ram boruak, ram chhunga kan thlawh luha 

ram chhunga naute kan nei a nih pawhin a area-ah chuan  khamite khan Birth 

Certificate, Universal Registration by Birth an pek a ngai a ni an ti leh ta zel bawk si 

a, chutiang te thleng chuan ngaihtuahnaah a awm a.  

 Kan hriat angin National Register of Citizen te kan han nei a. Chutah chuan a 

kengkawhtu chu sorkar kan ni lo thei lo a ni. Hetah pawh hian Aadhar Card-te pawh 

hi fimkhur taka India khua leh tui te chauhin kan neih theihna tura ruahmanna kan 

neih thlen zel kha a ngai a. Chuti a nih loha he Bill kan neih hma pawha him lo nia 

kan in hriat, a Bill-in a nghawng tel chiah bawk si loh te laka kan him loh karah 

pawh hian uluk taka keimahni pawhin ruahmanna kan lo in siam lawk a, kan tan ho 

a ngaiin ka hria a.  

 NGO Coordination Committee te pawhin Prime Minister hnenah 

memorandum theh lutin Citizenship Amendment Bill, 2016 hi kan hnam tan, kan 

ram tan a him lo a. Chuvang chuan he thil hi ti hlawhtling lo turin ngenna an lo zuk 

thehlut tawh bawk a. Chutiang chuan political party hrang hrang te pawhin kan duh 

loh tlan a ni. Chuvangin theihtawp chhuaha tan laka, a hlawhtlin lohna tura Delhi 

lama resolution pass mai a, lehkha a zuk deng zui mai lovin, Delhi lamah a hmun 

ngeiah zuk sawipui a, campaign a ngai a nih pawhin zuk campaign a, khulaia 

kawngzawh a tul a nih pawhin kan duh lohna zuk lantir te pawh kha kan tih tur niin 

ka hria a. Chungte chu nichinah kan group leaderin a rawn rawt tawh kha Pu Deputy 

Speaker. Chuvang chuan he Bill hi India ram pumpui tan a tha lo in  ka hria a. Kan 

hnam tan pawh a tha lo a, Mizote kan hnam leh kan ram, kan sakhua a him zel 

theihna turin keimahniin dan kan neih mek te pawh theihtawp chhuaha vawnghim a, 

in lungrualna leh inpumkhatna nena tan la zel turin ka sawm duh a. Official 

resolution kan Home Minister zahawm takin a putluh hi ka thlawp a ni tih ka rawn  

sawi lang duh a ni, ka lawm e.  

DEPUTY SPEAKER : Sawi duh kan la awm em ? Col.Z.S.Zuala. 

Lt. Col. Z.S.ZUALA  : Pu Deputy Speaker, ka lawm e. Tunhma deuh 

khan News ngaihthlak hian BBC khan BJP a sawi thin dan chu – Hindu 

fundamentalist. Tin, kan hriat angin tuna sorkar kan hrawn mek hi father of the 

nation thattute, Hindi Mahasabha atanga lo ding chhuak chho zel kha a ni tih  kan 

hria a. Tin, UP-a Ayodhya-a Babri Masjid, Mosolman biak in hlun tih chhiata, 

anmahni temple sak tum party kha an ni a. He mite Bill rawn putluh hi a khal viau a 

ni. Hei hi ngaihtuah chian a tul khawp mai. Heta a sawi danah hian, Statement of 

Objects, Union Home Minister sawi danah hian, i permission in kan chhiar ang e – 

A Hindu, Sikh, Buddhist, Jain, Parsis and Christian from Afghanistan, Bangladesh 

and Pakistan a  ti  a,  Christian  from  European  country  hi  a  sawi  tel  chuang  lem  

lova,  a  tum  kha  a  chiang  ang  reng  khawp  mai.  Tin,  khatah  khan  an  legalize  

duh  chu  “without  valid  travel  document”,  travel  document  chiangkuang  lo  a  

lo  lut  te  kum   12  hnu a legalize  kha a ni  a. Hetah hi chuan  kum sariha tih tlem 

ni se tih a ni. Hei pawh hi tih danglam tulna a awm in ka hre lo.   

 Chuvangin,   he  Resolutions  Home  Minister  zahawm takin  resolution  a  

rawn  putluh  hi  ka  thlawp  tih  ka  sawi duh  a.  Tin,  hetianga  bik  taka  a  tih  tur  

chu  kan  hria.  Fundamentalist Hindu an  ni  a.  Chuti  chung  pawha  a  thenin  an  

sorkar  kaihhruaina  hnuaia  Northeast state  thenkhat sorkar  lakluhna  ah  te  kan  lo  

zuk  tel  a.  Ban  san  thei  ila  chu  a  tha  awm  hian  ka  hria  a.  Chuvangin,  he  

resolution  hi  min  thlawp  pui  tak  tak  a  nih  chuan  ka  han  sawm  duh  chu  heng  

atang  hian   inhnukdawk  se  chu  khu  lam  chu  an  inngaihtuah  nasa  zawk  mahin  

ka  ring! Tin,  hetiang  hian  kal  ta  zel  se  Uniform  Civil  Court  tih  te  pawh  kha  

min  han  pass  khum  leh  ang  a,  khang  ah  te  phei  kha  chuan  keini  Customary  

Law nei  ho hi  chu  kan  chep  viau  mai  lawng  maw  tih  te  ka  ngaihtuah  a.  

Chuvangin,  BJP-in  an kaihhruai  sorkarna J&K-ah  te  hian  buaina  hi  a  nasa  ta  

em  em  a  ni.  Nitin  mai  hian  an  inthat  a,  casualty  hi  a  tam  tial  tial  a ni  a.  

Chuvangin,  hemi  hi  chu  central-ah  khuan  majority  han  pe  chiah  ila  kan  chep 

chuvangin,  resolutions  hi  ka  thlawp  a, chutih  rual  rual  chuan  kan  thian  ten  lo  

zuk  tan rual pui an tum hi  in  withdraw  sela  a  lawmawm  khawp  ang  tih  ka sawi 

duh  a  ni  e.  Ka  lawm  e. 

DEPUTY  SPEAKER : Hun  i  hmang  thiam  e.  Tunge  sawi  leh ang?   

Dr.  K. Beichhua. 

Dr. K.  BEICHHUA  : Pu  Deputy  Speaker,  ka  lawm  e.  Sawi  loh  

ka  tum  deuhhlek  a,  mahse  kan  Home  Minister  in  he  Bill  a  rawn  putluh  hi  

sawi  loh  theih  chi  niin  ka  hre  lova.  Thil  pawimawh  tak  a  niin  ka  hria  a,  

India  ram  a  him  loh  dan  tur  te,  kan  state  him  loh  dan  tur  te  member  

zahawm  tak  tak  ten  in  lo  sawi  tawh  a.   Khang  zawng  zawng  kha  ka  tawm  

pui  vek  a. Chutihlai  chuan  kan  rilrua  kan  neih  tlat  tura  thaa  ka  hriat  chu,  

vawiinah  hian  he  Bill  hi  kan  pass  ngeiin  a  rinawm  a,  tu  te  pawh  hian  pass  

pui  kan duh  vek niin  ka  hria  a.  (DEPUTY SPEAKER  :  Bill  ni  lovin  

Resolutions)  Sorry,  Pu  Deputy  Speaker,  min  lo  hrethiam  la,  he  resolution  hi  

Chutih lai  chuan  kan  Group  Leader-in  a  rawn  sawi  ang  deuh  khan,  helai  

Assembly  zahawm taka thil kan  lo  passed  hi kalphung  pangngai  anga  kal  pui  

mai  lova, a  bawhzui  lam  practical  taka  kan  zuk  bawhzui  hi  thil  tul  tak  a  va  

ni  dawn  em  tih  rilru  ka  lo  nei  a. 

 The  Citizenship  Amendment  Bill, 2016 rawn  chawr  chhuah  dan  te  

member  tam  tak  in  kan  sawi  a. Tuna  sorkar-na  kalpui  mektu  central-a  kan  

hotupa  ber  Pu  Narendra  Modi  hmalak-na  a  nih  zia  te  pawh  kan   sawi chhuak  

a,  a  bengvar  thlak hle in  ka  hria  a.    

 Chutih  ruala  ka  rilrua  lo  awm  chu  he  Citizenship  Amendment  Bill  

atang  hian  kan  sorkar  laipui  rilru  chu a  hriat  chian  viau  a,  chutiang  a  

hrechiangtu  ber te  zing  ami  tam  tak,  helai  member  zahawm tak  tak  te  kan  nih  

laia  Chakma Autonomous  District  Council  lama  kan  thawhpui  leh si te  pawh  

hi  he congress sorkar hi in  bihchian  a  tul  viau  lo  maw  tih  te  pawh  hi  rilruah  a  

awm  a. Chuvang  chuan,  i  dinglam  leh  i  veilam  in  ti  lo  hian  hetiang  thil  ah  

hi  chuan  rilru  hmun  khat  pu  in  a  tul  chuan  hetiang  dan  tha  lo  tak  lo  ti  tu  te  

hi  chu  thawhpui  loh  ngam  te  pawh  hi  a  tul  lo  maw  tih  hi  vawiinah  hian  ka  

ngaihdan  a  ni.  Chu  chu  Pu  Deputy  Speaker,  tawi  te  in  ka  lo  sawi  duh  a. 

 Minister  zahawm tak in he  resolution  a  rawn  put luh  hi   tha  ka  ti  a, ka  

pawmpui  a,  kan  vai  hian  pawmpui  ila  tih  hi  ka  ngaih  dan  a ni  e.  Pu  Deputy  

Speaker,  ka  lawm  e.   

DEPUTY  SPEAKER     :     Pu  John  Siamkunga  kha,  aw,  House  Leader. 

PU LAL THANHAWLA, CHIEF MINISTER    :     Autonomous  District 

Council  Chakma   ami  saw  chu  BJP  hlauhawm  loh  ber  chi  an  ni  a. Hindu pum 

pui,  Hindu  rama  min  siam  tumtu  BJP  an  ni  ve  lo  a  saw  lai  chu,  uihum  lek  

Budhist  an  ni  a,  keini  ai  hian  an  la  tlem  em  em  lehnghal  a.   Chuvangin,  kan  

thiante  zuk  zawm  Hindu  BJP,  India  ram  pumpui  Hindu  rama  siam  tumtu  te  

ai  chuan  sawilai  amite  saw  chu  Christian-ah  kan  siam  daih  zawk  dawn. 

DEPUTY  SPEAKER    : Pu  John  Siamkunga  kha  a  phar  a. 

PU  JOHN  SIAMKUNGA   : Pu  Deputy  Speaker,  hun  ka  hmang  rei  

lovang  a.  Hun  a  laklawh  em  avangin  ka  han  ding zawk  a.  Ka sawi duh chu,  

helai statement of objects and   reasons-ah  hian  ngun  deuha  han  chhiar  hian  kan  

Home  Minister  zahawm tak  Pu  Rajnath  Singh-a  hian  a  tum  nihna  dik  tak  te 

hi  a  sawi chiang  lo  a  ni. Engvangin nge India rama lo lut te awlsam taka khua leh 

tui nihna pek an nih tur chhan a sawi lova. Engvanga lo lut nge an nih tih leh khua 

leh tui nihna eng vangin nge pek an nih ang tih chiang takin a sawi lo bawk. 

 Khua leh tui nihna pek kha a sawi ringawt mai a ni. Engvangin nge khang lo 

lut te kha a sawi fiah lo? pek theih dan erawh chu awlsam takin a sawi ve thung a. 

Chuvangin an intention hi enge ni ang tih hian ngaihtuahna  a ti buai ang reng 

khawp mai.  

 Tin, ka sawi leh duh pakhat chu helaiah hian Christian te min rawn telh ve a, 

a tha khawp mai a. Amaherawhchu khu laiah khuan 0.5 % chauh an ni a, 

Bangladesh-ah khuan, tin, khawvela Christian tih duhdahna nasatna ram pawh a ni 

hial a ni. Tin, Afghanistan te, Pakistan te phei hi chu Iraq te, Iran te ang thoa 

khawvela Christian tih duhdahna nasat berna hmun an ni a. Heti chung hian  

Christian-te hi an ropui a, an pasal tha a, an tlanchhe ngailo a ni. Tunah hian run 

dalah min telh ve mai mai tih a chiang a, keimahni context bikah hi chuan 

Bangladesh khuan kan lo zuk kal tawh a, (kan hotute nen) Sunday hi an observe ve 

miahlo a, Zirtawpni ah hun an hmang ta zawk a, chutiang ram chu a ni a. Hindu-te 

nen intihbuaina pawh an ngah tawh a, kum 1971 chho vel leh a dang dang ah pawh 

hian, mahse tuna an thil tih tum dan hi India miten an la ngaihtuah ngai lova, 

vawiinah hetianga ngaihtuah a nih tak mai leh Statement of Objects and Reason-ah 

hian engmah an tum bulpui, engvanga khatiang pek mai tur nge an nih? Engvangin 

nge a lo lut te kha document tha pawh neilo in, engvanga India khua leh tui nihna 

pek an nih dawn, harsa teh chiam loa tihsak theih an nihna chhan lai hi a buaithlak 

lai ber chu a ni. Chutiang/khatiang condition-a an awm chuan, chutiang khatiang 

anga khu ram miten an duhlo chuan, chutiang chu tih kha a awm reng reng lo a ni. 

Chuvangin secret agenda awm anga a lan tlat avang hian Home Minister zahawm 

takin a thil tum a sawi pawh hi hriat thiam a har a ni. 

 Tin, tuna a lan danah chuan Mizorama rawn lut reng reng  hi documents 

pawh neilo se kan hnawl thei dawn ta lo a. Tin, travel documents nung lai emaw, 

nung lo lai emaw kha lo n ise kan ti hleithei dawn tawh lo a. An lo tlan lut ang a an 

awm ang a kum ruk kum sarih an awm chuan naturalization hmangin India khua leh 

tui an rawn dil thei dawn ta tihna a ni a. Chuvangin he Dan hi Dan mak tak, eng 

vanga he dan hi siam ta mai nge, khu lamah thah an tum nge an rawn um chhuak 

nge, engemaw exile-in an rawn kal nge, refugee angin an rawn kal nge tih pawh 

engmah sawi awm si lo, hetiang teh tawng maia Dan a rawn awm ta hian thinlung a 

ti buai takzet a. Kan sorkar chak takin theihtawp a lo chhuah tawhna te, cabinet 

meeting hiala a do nate an lo do tawh te hi a ropui ka ti a. Tin, pawl hrang hrangin 

kan dote hi a lawmawm tak zet in ka hria a. Hei aia nasa a do hi a la ngai turah ka 

ngai a, chungah te pawh chuan nasa leh zuala inlungrual a tha. 

 Tin, BJP hi a nihna dik takah chu RSS hi 1925-a din kha a ni a, K.B. 

Hedgewar ho a din kha ni a, a lo kal chho zel a, 1951 kha Jana sangh party ah rawn 

inletin 1977 thleng kha a ding a. Chumi hnu ah Janata ah an inlet leh a, chumi zawh 

hnu 1980 chho atang khan BJP a lo ni chho ta a ni. Chumi awmzia chu a dintute hi 

Indian Right Wing Hindu Nationalist an ni.  Tin, para military volunteers, Hindu 

fundamentalist organization of ruling BJP an ni a. Chumi a nih avang chuan chiang 

em em chu BJP hi Hindu mi ta a ni tih hi kan sawi duh a. A tawp bera ka sawi duh 

chu (khi, hun tlemte kan hotuten sawi duh an la neiin ka hria a) he Bill sorkar Bill 

kan Home Minister zahawm takin a rawn pu lut a, hetianga India sorkar chak tak 

pawh kan ngaihdan a nih loh chuan huaisen taka do ngama, vawiina resolution hial 

putluh a ni hi a ropui ka ti a, ka rawn thlawp a ni e. Ka lawm e. 

DEPUTY SPEAKER   :  Kan hun a laklawh leh ta riau mai a, Minute nga Pu 

R.Romawia. 

Pu R.ROMAWIA, MINISTER    :  Pu Deputy Speaker, ka lawm e. Ka han 

sawi ve duh chu Statement of objects and reasons ah hian a inziak chiang khawp a. 

‘Many persons of Indian origin’ a ti a ni, hemi thil thlir dan hrang hrang kan sawi fo 

leh keini Congress party te chuan a bik takin central atang pawhin kan duh loh em 

em chu, hemi Indian origin leh Indian citizenship sawina tawngkam kan hman dan 

hrim hrim hi Central-a kan ruling party te nen hian a in persan em em a, chuvangin 

Christian te phei chu foreign religion, Indian origin ni lo a ngaih kha an concept a ni 

hrim hrim a, chuvangin Indian citizen ho, Indian origin ho ah chuan keini Mizo 

pawh hi min pawmlo maithei e, kan hre chiah lo.  

 Engpawhnise India Constitution-ah Congress an sorkar laiin Mizo fate rinluh 

kan ni in mawhphurhna kawng engkim te kan lo chang ta a, a lawmawm a. Chung 

chu hetilaiah hian India origin ngat mai, foreign atanga tih duhdah tuara Afghanistan 

emaw, Bangladesh emaw, Pakistan atang emaw hi chuan Christian ngat chu an awm 

lo ang tih hi ka rin dan a ni a, chuvangin intentions (tum ruk) thuk tak zawk neia thil 

tih a ni a, nichina Israel-in Law of Return a tih ang chiah khan, Law of Return kha 

an camouflage a ni mai a. India ram kha Hindu land a nihna ang chiaha siam leh tura 

an tih kha a ni mai a. India independent dawn pawhin secularism an duh ve lo a, 

Hindu land a siam tum, khatianga bei kha an ni ve hrim hrim a. Pu Nehru a te, Pu 

Gandhi-a te ho erawh chuan India kan independent hunah chuan secular in kan awm 

ang a, democracy-in kan awm ang a, economic lamah chuan socialism-in kan awm 

ang tia India Constitution te pawh khatianga rawn duan chhuah kha a ni a. Anni BJP 

chuan kha kha an duh dan a ni lo hrim hrim a, chuvangin common code-te neih a, 

India-ah Hindu way of life leh Hindu code anga awm kha an duh a ni a, mahse tunah 

an la achieve lo a, 2/3 majority Parliament-ah nei chiah ta se tah chuan an ze diktak 

a lang dawn a. Constitution-a Kashmir bik nate pawh, ‘Mizo bik’ kan intihna te 

pawh awlsam lutuka nuai bo theih vek a ni a. Chuvangin 2/3 kha achieve an tum 

avangin khami camouflage atana an hman ber chu khami development a ni ta a, 

development an zuar ta a, ‘development kan thawk chak dawn’ tiin min awi mu a, 

khati lamah khan an inzuar chho zel a ni a 2/3 majority an nih erawh chuan nichina 

member zahawm tak Pu Lalrinliana Sailo sawi angin India ram pum hi mangchhe 

mang ang mai khan a awm lo ang tih pawh kan sawi theilo. Chutih laia kan han sawi 

fo zawk erawh chu NEDA kan ti emaw, khuti lamah UDA  peng kan ni emaw lo tih 

fo hi a hun em ni tih kha MP 372-a 2/3 chu an tam viau ang. Chumi an thlen hun tur 

atan a kut lo tichak tu nih kha a tul ber lem em ni tih kha ngaihtuahna a awm fo leh 

kan sawi fo hi chu a ni ber mai a. Pu Deputy Speaker, hun a tawp tep a, ka sawi tam 

lo ang a.  

 Chuvang chuan he Dan hi chu kan tan chuan tun hmaa indigenous freedom 

right an ti a, “keinin Setan-a Dan” kan tih ang khan politically in Setana Dan a ni 

ringawt mai a ni, hei hi chu keini Mizo fa te chuan kan hre vek a. Tin, India hi India 

tia lamah hian kan tel lo a. Dik tak chuan Jana Gana Manaah pawh kan tel lo, mak 

taka lut kha kan ni a. Kan Leader in a sawi fo a, sakhaw lian pui pui karcheh a awm 

si kha chimral kan lo ni lo a. Chutah,  India-a kan luhna te pawh hi India ram ti eng 

tura koh kan ni zawk a ni lo maw a tih fo thin te pawh hi ngaihtuahna hman ngai tak 

a ni a. Mahse chutichung in heng ang te hi chu keini ang hnam tlem, sakhaw tlem 

tan te chuan a pawm a han pawm ve chi kha a ni lo hrim hrim a. 

 Mahse, Pu Deputy Speaker, ka han din tak ah chuan ka sawi duh ve zawk fo 

a awm a, hun kan nei tawh vak pawhin ka ring lo a, tun session ah chuan. Mizo fate 

zingah hian engatinge sa phun dan hi kan pi leh pu te kha chuan an nei thin a. Sa 

phun dan hi tunlai hian kan nei ta lo nge maw ni, Mizo nih duh ngawih ngawih ve, 

an ngaihtuahna zawng zawng pawh inti Mizo em em, Mizo em em mai te hi Mizo-a 

kan insiam pun loh ang, inthlahpunna  piah lam thleng hial pawh hian sa phun dan te 

pawh hi awm leh a va tha em tih te ka ngaihtuahnaah a awm a. Israel te chuan an la 

nei ni ngei tur a ni a, Mizo thlah ngei te pawh Israel ramah an zuk pem a, Israel khua 

leh tui dik takah an lo pawm hmiah hmiah mai ni te pawhin a lang a. Chuvangin 

Mizo sa phun duh ngawih ngawih te kan han x-ray vang vang pawh a an rilru 

engkim Mizo tak mai ang te pawh sa an phun theih dan te pawh hi nakin zelah 

chuan kan la ngaihtuah ve a tul awm mang e. Amaherawhchu fimkhur takin tih te 

pawh ka sawi duh a. Engpawhnise, he Govt. official resolution hi lawm takin ka 

pawm. Kei chuan ka support e. 

DEPUTY SPEAKER : Kan hun a tawp chiah a. Reilo te chhungin tam 

deuh a sawi hman a nih kha, zau deuh in. Kan chawl rih ang a, dar 2:00 PM-ah kan 

thu ho leh dawn nia. 

2:00 P.M 

SPEAKER     :    Thu  ang  u  le. Resolution  sawihona  kha  kan   la chhunzawm  

ang a,  tunge  sawi   leh  ang  le? 15 (sawm  leh  panga)  in  in  sawi  tawh  a,  16 

(sawm  paruk)  na tur sawi tur  kan  awm  tawh   lo em ?  Awm  tawh  loh  chuan    

resolution  neitu  Home  Minister  zahawm  tak  hi sawm  mai  ila;  tin  a hma in kan  

House  Leader-in sawi duh a neih  chuan  amah  sawm  hmasa  ila,  ka sawi lovang a 

ti leh si.  

PU  R. LALZIRLIANA, MINISTER   :    Pu  Speaker,  ka  lawm e. Tun  chawhnu 

chu   nidang  zawng  aiin  i  tuan a  tha  a,   min  lo  kal  khalh  lek  lek  a,  ngaihdam  

kan  dil  a  ni.  Member  zahawm tak tak  14 (sawm  leh  pali ) ten he  official  

resolution  ka  rawn  putluh  hi min  sawi  pui  a,  a  sawi  zawng  zawngin  a  thlawp  

zawng vekin  kan sawi a,  a  lawmawm  ka  ti  khawp  mai a,  kan ram  leh  kan 

hnam  tan  chuan  thil  tha hian  kan  lungrual thin a  ni  tih  pawh a chiangin  ka  

hria  a,  Tin,  opposition  group  leader  khan  nichinah  khan  rawtna  te  a rawn siam  

a,  opposition  group  leader  Pu  Zawma  hi a  mawi  nge  mawi  lo ka  hre  lo va, pa 

tha a  ni a, amah  anna  tak  nei ve  in  ka  inhria  a,  a lawmawm  ka  ti a,  amah  

anna  tak  han  neih  kha chu a  tha  ve  hrim  hrim ah  ka  ngai  a.   

 Ka  ngaihdan  chiah  leh  ka rawt  tum  kha  nichin  khan a  rawn rawt hlauh  

mai  a, a lawmawm  khawpin  ka  hria. Resolution  te kan  pass  thin a,  sorkar-in a  

nihna  tur ang takin an bawhzui a,  sorkar-in  a bawhzui  erawh  hi  chu  tlemin  keini  

ang  tan  hi  chuan a  muang  deuh thin  a, a result  a  lo  chhuah  leh  meuh  hi  chu  

a rei deuh  thin  a.   Chuvangin,  kan  House  Leader-te,  Speaker  te  leh member  

zahawm  tak tak  ten  rem  an tih  chuan  bawhzui  dan  hi   ngaihtuah  ila,  a  tha  

mang e  tih  rilru  puin  he resolution-hi  a chak  zawk  nan  Delhi-ah  a  hmunah  

bawhzuiin  kal  ni  se  tha ka ti  a.  Pu  Speaker,  min  pass  pui  ngei  tur  pawhin  

member  zahawm  tak  tak te  ka  sawm  nghe nghe a  ni.   

 Tuna  ka  sawi  ang  khan  member  14-in  he  House zahawm  takah  hian  

ngaihdante  in han sawi  chhuak  a.  He  Citizenship  Amendment  Bill,  2016  hi  

Citizenship  Act  1955  ami  kha vawi  5  siam  that  tawh  a ni a, chutah  chuan  

(dotu  awm em em  lovin) dotu  awm  lovin  (i  ti teh  ang)  khang  amendment  an  

han siam  kha  lungrual  taka  pass a  ni  thin a. Tunah erawh chuan  he amendment 

dotu a ngah  em em  a, chuvangin  a  tha  lo  hle  ah a  ngaih  theih  a  ni.   

 Citizenship  Amendment  Act,  1955  chhungah  hian sakhuana  lam  thil 

reng  reng  in ziak  lang  lovin a awm  a, tunah  erawh  chuan  tih  bawrhbana tih 

bawlhhlawh  (tawngkam  mawi  lo te pawh a ni  mai  thei  e,   Pu  Speaker,  a  aia 

mawi zawk  ka  thiam chiah  lova,  kan uar  na  ah  khan)  a   ni  ang  tih hi  ka hlau  

hle  a  ni. Tuna  he  Bill hnuaiah  hian  hamthatna  hmu  turte  hi  sakhuana  atanga  

chhut  chuan   (a nihna  ang  angin sawi  ta  ila)  Hindu  an  ni  ber  dawn  niin a  

lang a.  Tuna  India  rama  roreltu  te chu  politician  ni  mai  lovin  sakhuana  nena  

tang  tlanga  tum  nei  ran  an  niin  a  lan  bawk si  avang  hian  a  hlawhtlin  loh  hi  

India  ram   inpumkhat   zel  nan  a thain  ka  ring  a. Member  zahawm   tak  Pu  

Lalrinliana  Sailo  rawn sawi  te  phei  kha  chu  han ti tlang  zawk  sela  kan ram  

hian  sovereignty-a  kan  luh ve na  te  pawh  a  ni mai  lawm  maw  chu a tih  theih  

in  ka  hria  a,  a that  te  pawh  a tha  viau  mai  thei  e. Engpawh  nise tuna  han 

sawi  tam  teh  duah  a  ngaiin  ka  hre  lo va,  he  Goverment  official   resolution  

“That  this  House  resolves  to  impress  upon the  government  of  India  its 

unequivocal    opposition  to the  proposed   Citizenship  Amendment  Bill 2016 that 

seeks  to  amend  the  Citizenship  Act,  1955  to  make  illegal  migrants  eligible  to  

be given  Indian  Citizenship  on the  basis  of  religion” tih   official  resolution  ka  

rawn putluh hi  member  zahawm tak  ten  min  pass  pui  turin  ka  sawm  nawn che  

u a  ni e. Ka  lawm  e.    

SPEAKER      :     Aw  le, Home  Minister  zahawm  takin    official   resolution  a 

rawn putluh kha  pass  pui   a  rawn  dil  a, a  resolution  kha chhiar  tawh  ang  khan  

saptawng  a  ni  a,   a  saptawng  hian   kan  pass  mai  dawn  a,  “That  this  House  

resolve  to  impress  upon the  government  of  India  its unequivocal opposition to 

the proposed Citizenship  Amendment  Bill, 2016 that seeks  to  amend  the  

Citizenship  Act,  1955  to  make  illegal  migrants  eligible  to  be given  Indian  

Citizenship  on the  basis  of  religion” tih a  ni a. Hemi resolution duhzawngin 

Remti ti ru le MEMBERS : (“Remti”) Remti lo kan awm em ? Kan awm lo. 

Tichuan, kan Home Minister zahawm tak Pu R. Lalzirliana resolution putluh chu he 

House hian lungrual takin a pawm ta a ni. 

PU R. LALZIRLIANA, MINISTER  :  Pu Speaker, ka lawm e.    

SPEAKER   : Tunah chuan, Legislative Business-ah kan kal thei ta a. Bill 

pakhat kan nei a, Bill neitu Finance Minister zahawm tak Pu Lalsawta sawm ila, 

House-a Bill introduce phalna rawn dil phawt sela. 

PU LALSAWTA, MINISTER    : Pu Speaker, ka lawm e. The Mizoram 

Public Demands Recovery Amendment Bill, 2018 hi he House zahawm takah 

introduce ka rawn dil e. 

SPEAKER     :     A rawn dil kha kan phal sak mai lawm ni? Aw le, House-in a phal 

a. Khawngaihin rawn introduce sela, sawi ho turin rawn move nghal mai rawh se. 

PU LALSAWTA, MINISTER    : Pu Speaker, ka lawm e. The Mizoram 

Public Demands Recovery Amendment Act, 2001 hi amend tawh a ni a. Tin, Pu 

Speaker, he Dan hi a hmangtu kan tam a, kan hman dan te pawh a lap ang reng 

khawp mai a. A hmang uar leh a hmang tul deuh ber hi chu Taxation Department hi 

Mizoramah chuan a ni mai a. Amaherawhchu, aDdan ruangam atanga an lo thlir 

danin, hei hi Revenue Department pual tur a ni an lo tih avangin he Dan  hi Land 

Revenue & Settlement Department kutah a awm deuh reng a. Chutichuan, a taka han 

hmang deuhtu ber, a hmang rimtu leh kum 2010- ah amendment te pawh  rawn 

siama rawn move-tu ber pawh Taxation Department-te hi an ni a. Chutichuan, tun 

hnai deuh mai khani Allocation of Bussiness Rules-ah hian Land Revenue & 

Settlement Department awm thin kha Finance-ah an rawn dah ta a. Finance-in kan lo 

chan takah khan kan lo sawi khawm a. Kan sawi khawm pawhin Law lampte pawh 

kan sawm a, Taxation kan sawm a, Land Revenue & Settlement lam te pawh kan 

sawm a, Finance lam pawh kan sawm a. Department pali lai ten kan han sawi 

khawm a. He Dan hi Dan tha tak ni si, a hman danah hian kan lo hmang uar tawklo 

khawp mai a. Chuvangin he Dan hi Dan chak taka siam theih a lo ni reng mai a. Dan 

chak takah siam ila tiin ngaihdan kan siam tak avangin Cabinet hnuhnung berah 

khan kan Cabinet Memo te pawh sorkarin min pawm sak a. Chuti chuan vawiinah 

he Dan, ‘The Mizoram Public Demands Recovery Amendment Bill, 2018’ hi ka 

rawn pulut ta a ni. 

 A background history hrim hrim ah hian sawi chian ngai hi a awmin ka hria 

a. Leiba inthinnna anga kan ngaih thin avang hian Deputy Comissioner Office-ah 

hian sorkar leiba thinna awm ang  hi tun hma deuh atang tawh khan a lo awm ve 

reng a. Bakijai Officer an ti mai a, Bakijai Officer khan hma a lo la ve thin a, mahse 

an hlau ru vak lo va. Tunhma deuh phei khan chuan kan hriat angin, “Leiba hetiang 

hi ka nei a, ka neihchhun chu heti zat hi a ni mai si a, min tih tawp sak teh, hei hi ka 

lo pe ang e” tia han tih tawp tak mai te pawh hi a awm thin an ti a. Chu chu a Dan 

kha khatianga kan lo hman thin vang kha a ni mai a. DC office-ah te pawh record fel 

tak siamin, “Hei hi a rul fel tawh, te pawh an lo ti a nih hmel a. Chutiang deuh hlek 

chuan he Dan hi Dan chak tak ni thei si, kan hman danah Dan chaklo tak mai a nih 

avangin tunah phei chuan Taxation department leh bank hrang hrang, scheduled 

bank an tih bik chung ho chu RBI-in  a pawm, scheduled bank te tana an leiba thinna 

tur atan hman theih tha tak mai ni si, kan hman vak loh hi a lo ni a. Chutichuan, 

banks-ah te pawh hian leiba te an lo awm a, chungte han thinna tur atan he Dan hi a 

lo tha tak hle mai dawn a ni awm tak mang e kan ti a.  

 Tin, 2010 khan thil pawimawh deuh deuh mai amendment an lo siam a. 

Chumi amendment an lo siam tawh zul chuan vawiinah hian he House zahawm 

takah hian  amendment pahnih kan rawn pulut a ni a. Chuta min hriatpui tur atan, a 

general deuhin han sawi hmasa phawt ila. Certificate Officer tih kha DC Office-ah 

khan  SDO emaw, SDO lo pawh officer dang DC-in designation a pek kha an awm 

ang a. Mizoramah District pariat kan awm angin DC pariat kan nei a. Chutah chuan 

Certificate Officer an awm ang a, chu Certificate Officer-ah chuan Department 

emaw, banks emaw te khan.  Chutiang chuan leiba min pe lo, min pe duh lo, 

chutiang zat chu a awm a, tiin dilna an siam ang a. Chuta dilna an siama a nin 

thutlukna a lo siam khan kha Certificate Officer khan  Certificate Debtor an ti a, (lei 

batua kha Certificate Debtor an ti a.) Khami anga kha ba rulh ngai, bat rulh tur nei a 

kha Certificate Debtor a ni a. Tin, amah an rulh tura kha sorkar Agriculture 

Department kan ni emaw, eng Department pawh kan ni ang a,  Finance Department-

te pawh kan ni thei a. Khang ang kha Certificate, holder certificate holder, khatiang 

kan hnena leiba rawn rulh tur neite khan certificate kan neih avang khan certificate 

holder kha kan ni ta a. Ticuan 2010-ah khan kan lo siam fel thui tawh em avangin 

vawiina kan han luh pui tak hi chu thil pahnih chauh ma ni a.  

 Pakhatnaah chuan Pu Speaker, section 14-na hi hetia thlak tawp hi kan duh a 

ni. Hei hi hetiang hian min thlak sak tawp mai ula, tichuan hna kan thawk thei ang 

kan ti a ni ber a. Chu tia kan han tih takah chuan Mode of execution kan ti a.  

Pu Speaker, min hriat sak ngai chu hemi ‘mode of execution’ ah khan miin pawisa 

nuai za li, za nga, za riat thleng pawhin an lo ba thei a, a aia tam pawh a ni thei a. 

Kha tah khan thla khata nuai khat te tea rul tura an lo tih kha chuan a rei lutuk ta a.  

Chuvangin, mode of recovery hi a Danah hian siam ila, chumi recovery awm dan 

chu hetiang hi ni se tiin rawtna kha kan rawn siam ta a. Chu rawtnaah chuan a leibat 

zat kha cheng khat atanga cheng singnga leiba a ni a, certificate tul ang ang 

Certificate Officer-in a lo pek chhuah tawh kha chuan, a rultu tur khan tum khatah a 

vaiin a rulh theih chuan a tha e, a rulh theih loh chuan thla hnih chhungin instalment 

vawi hnihah a rul tur a ni tih hi Danah siam tul kan ti a. 

 Tin, Pu Speaker, thil lian tak phei zawng a ni lo na-in ka’n sawi hram tho ang 

a. Instalment tih a ‘l’ double kha a double lova, dictionary hrang hrang ka’n en hian 

instalment tih bikah hian ‘l’ hi pakhat chauh an lo ti a. Chuvangin, install tihah te hi 

chuan verb a nih avangin ‘l’ double chu a ni ngei mai a. Khalai ‘l’ double pakhat 

zawk kha min thaichhiat sak ula. 

 Tichuan,  ` 50,000/- atanga ` 1,00,000/- hi a vaia an pek theih nghal chuan a 

tha e. Chumi an thei lo a nih pawhin thla thum chhungin instalment pathumah pek ni 

rawh se tih a ni a. Tin, a dawt lehah chuan ` 1,00,000/- atanga ` 5,00,000/- ba 

Certificate Officer-in lehkha a pek thlap tawh ang kha chu a vaia vawi khata an pek 

theih chuan a tha. Chuti a nih loh chuan vawi ruk instalment, thla 6 chhunga pek tur 

a ni an ti a. Tichuan, a dawt lehah ` 5,00,000/- atanga `10,00,000/- a ni a, hei hi 

vawi khatah a vaia a rulh theih chuan a tha e. Mahse, a theih loh chuan vawi sawm, 

thla 10 chhung tiin kan han rawt ta a. Tin, a dawt lehah chuan ` 10,00,000/- atanga  

` 20,00,000/- tih hi a vai a nih loh pawhin thla 15 chhungin thla tin instalment 15 ah 

pek ni rawh se. A dawt lehah ` 20,00,000/- atanga ` 50,00,000/- a ni a, hei hi a vaia 

rulh a nih loh chuan instalment 20 thla tinin a rul tur a ni. Tin, a dawt lehah chuan  

` 50,00,000/- atanga ` 1,00,00,000/- hei hi crore a ni ve ta thung a. Hei hi vawi 

khata a rulh vek theih loh chuan thla 25 instalment, vawi 25 rul rawh se tih a ni a. A 

hnuhnung berah hian crore khat aia tam a nih chuan hei hi a vai a nih loh pawhin 

instalment 30, thla 30 chhungin rul rawh se tih a ni a. Helaiah hian kum 2010 khan 

he Danin a lo neih tawh sa 10,00,000 chin hnuai lam chauh a ti thei ang tih kha, kum 

2010 ah khan ‘any amount’ tih a lo ni daih tawh a. Chuvang chuanin, vawiin a kan 

han sawi pawhin nuai 20, nuai 50, nuai 100 te kha kan han sawi ta a ni a. He Dan hi 

chuan pawisa tam thei ang ber pawh, crore tam tak pawh a thing thei a, an bat dan a 

zirin. Tin, an rul theilo a nih chuan by attachment and sale, if necessary, of any 

property or in the case of immovable property, including the property created in the 

name of relatives and friends where proof is there that the loan money used was for 

acquiring that property by sale without previous attachment, or (c) by arresting the 

certificate-debtor and detaining him in the civil prison, or (d) by way of the methods 

mentioned in sub-clauses (a), (b) and (c). Chutiang chuan, heng ang pawisa hi a rul 

theilo a nih chuan a bungraw neih, a ram neihte pawh a ni ang a, a in neihte pawh a 

ni ang a, khatiang chi ho kha lak sak theih a ni ang a.  

 Tin, ani chuan, “Hengte hi chu ka nau hminga awm a ni alawm,” a lo ti a nih 

pawhin, chung hminga lo awm ang pawh ni se a pawisa puk kha asset siam nan a 

hmang a ni tih finfiah theih a nih chuan a ti kher kher a, Danah chuan fimkhur pawh 

a ngai reng a. Chutiang pawh a la ti theihlo cheu a nih chuan amah kha man tur a ni, 

lung in-ah khung mai tur a ni tih a ni a. Tichuan, heng kawng hrang hrang hi sorkar 

chuan hmanrua-ah nei se tiin heng clause (a) leh (b) leh (c) leh (d) te hi a rawn 

chhawp chhuak a.  

 Amendment tul leh pahnihna chu section 48-na hi a ni a. Tah hianin a hmasa 

ami rawn luahlan turin kan duh a. Chutiang chuan ‘Section 48 of the Principal Act 

shall be substituted by the following, namely a ti a. 48. Act to have overriding effect 

: The provisions of this Act shall have effect notwithstanding anything  inconsistent 

therewith in any Act or any other law made by the State Legislature for the time 

being in force or in an instrument having effect by virtue of any such law other than 

this Act’ a ti a. Khawilai Act dangah te emaw hetiang loan hi chu ngaihdam tur 

emaw lo awm pawh ni se heng Dan reng reng hi chu he Dan zawk hian a luahlan 

vek ang tihna ang a ni ang a. 

 Pu Speaker,ka sawi tak ang khan he Dan hi a neitu a pui kan tam a, Tin, tuna 

Finance-a a neitu ber pawh hian Legislation drafting te pawh hi kan thiamlo khawp 

mai a, an thiam ang angin an han ti a, kei pawhin ka lo enpui tak na in helai section 

14 amendment-ah hian amendment kan dil chhan ber kha kan sawi lo tlat mai a. 

Khawngaih takin member zahawm tak ten min hriatthiam puiin he Dan 

hmanhmawhpui ngai bawk si karah hian he tawngkam te hi a chungah hian min 

dahsak theih chuan tih ka rawn dil duh a. Chu chu, “Section 14 of the Principal Act 

shall be substituted by the following namely,” tih kha helai a lo awm zawng kha 

mode of execution tih leh nichina ka han chhiar duat duat ` 1 atanga ` 50,000 tih 

nuai chutizat tih vel zawng zawng kha rawn khung vekin khatianga min hriatthiam 

sak turin khawngaihtakin in mi hriatthiamna ka rawn dil a. Hei hi a pawimawh 

khawp mai a, a pawimawh tehlul nen hian hetiang te thiam ve tawh tura inngai ve 

chung si hian a pawimawh lai tak hi keimah ber hian ka rawn hmaih tlat mai a, min 

lo hriatthiam sak a, section 48 hi chu a nih tur ang thlapin a ni a, section 14 erawh hi 

chu kan duh ber, a thuhmahruai han kengtu – section 14 of the Principal Act shall be 

substituted by the following namely han tih kha kan lo ti lo tawp mai a, ngaihdam 

dil pahin hei hi min lo hriatthiam sak turin member zahawm tak takte ka ngen a ni. 

 Chutichuan, leiba inthinnate pawh a awlsam ve deuh hleka, he Dan hi kan 

hman tangkai theihna a nih beiseiin hman deuh lawk pawh khanin kan Deputy 

Commissioner zawng zawng lo kalkhawm te remchanga la in, Henghi nangmahni 

pual a ni a, in Officer te zing ami hi Certificate Officer-ah in appoint ang a, he dan 

hmang hian sorkar leiba, public demands hi an thin sak thei dawn che u a; tin, bank 

leiba te pawh an thin sak thei che u ang a, department hrang hrang leiba, hiatchian 

leh finfiahna awm vek ang te pawh in lo thinsak thei dawn a, chuvangin, hei hi 

khawngaihtakin min lo hriat sak rawh u,” tiin kan ngen a. Deputy Commissioner 

thenkhat kha chuan an lo hre lo kalpui khawp mai a, effective taka local pui chi zia 

zang kha a lo ni hauh lo a, an power a san tehlul nen an vawikhat hriatna te pawh 

kha a lo ni ve nawk mai a. Tin, lo hria te pawh an awm ve nawk bawk a ni. Chutiang 

chuan Deputy Commissioner hmangin anni hi leiba thingtu atan instrument berah 

kan hmang dawn a ni. 

 Tin, vawiina House member-te an rawn sem diat diat ah khan 2010 sem tel si 

lovin 2001 ami chauh kha an lo sem a ni mai thei a ni. Keiin ka dawn dan ka en 

hian. Pu Speaker, a original chauh hi an pe a, 2010-ah hian pawimawh deuh deuh 

mai an amend vek tawh si kha khawiahmah hian a lang lova, kha pawh kha 

ngaihdam ka dil a, a pawi ka ti khawp mai a, rem i tih chuan tukin zingah Taxation 

Department lam khan an lo nei sa hlauh bawk a, hei hi member-te hnenah 2010 a 

amendment lo awm tawh sa copy kha tunah kher kher lovin nakinah, naktuk lamah 

te pawh a ni ang a, ka rawn sem thei ang a. Amaherawhchu, 2010-a kan lo amend 

tawh sa avanga a kawng lo kaw ruak tawh karah tuna provision pahnih – section 14 

leh section 48 hi kan neih leh chuan leiba kan thinna hi a mumalin sorkar pawh kan 

hlauhawm ve deuh tawhin kan leiba engahmaha min ngai lo te pawhin min 

ngaihpawimawh phah dawna kan hriat avangin he Dan ‘The Mizoram Public 

Demands Recovery Amendment, Bill 2018’ in a rawn ken ber chu a ni. Ka lawm e. 

SPEAKER : Sawihona kan tan ang a, minute nga (5) nga kan duhtawk mai 

em? Khaile, tunge sawi hmasa ang? Pu Lalrinliana Sailo. 

PU LALRINLIANA SAILO  : Pu Speaker, ka lawm e. Kan Bill hi ka 

rawn pui dawn a, ‘The Mizoram Public Demands Recovery Amendment Bill, 2018’ 

hi ka rawn thlawp a, Pu Speaker, kan Minister khan fiah deuh maiin, chipchiar takin 

a sawi a, a lo tihfuh loh hlek, a lo hmaihpalh lai te pawh tlang takin, puitling takin a 

rawn sawi a. Han en hian tihian pass theih mai niin ka ngai deuh a, a chhan chu a 

rawn tifel thlip thlep khawp a. Tin, hetianga amendment kan tih reng reng hian 

fFinancial implication a awm em tih hi en vat a ni tlangpui a.Chutah chuan financial 

memorandum-ah hian engmah sum leh pai sen belhna tur a awm miah lo bawk 

a,chumai a ni lova, ‘The Mizoram Public Demands Recovery Act reng reng 2001 

ami kha 2004 September ni 1-ah hman a ni daih mai a, hei hi kan mutthlukna niin ka 

hria a, hun  hmasa  lam  insawichhiat  tumna  lam  ni lovin,  kum  thum  eleuh  han  

mut  kha  a  diklo a. Kan  Minister  hian tunlai  khawvel  inher  chho  zelah  mihring  

finna  leh  kan  eizawnna  leh  kan  business  che  vel  reng  reng  che  vel hi  tun  

ang  hian  a  rawn  demand  chhoh  tawh avangin  a  pawimawhna  hria a  hetiang  

Bill a rawn  siam  hi  lawmawm  ka  ti  hle  a  ni.  A  fello  lai  zawng  zawng  a  

thawktuten  an  lo  hmuchhuah  tawh  te  a rawn  siam  rem a  ni  mai  a,  chuti chung  

chung  pawha  chhut  kai  ngei  ngei  chhut  kai  loha  te  pawh  a rawn  sawi  fel  

vek  mai  a.  Chuvang  chuan han  sawi  vak  tur  pawh  awmin  ka  hre  lova a  

pawimawhna  hriain  kan  Minister  hian  a rawn  move  a  ni  a,  pass  mai  a  tha 

mai  lawm  ni  tiin  ka  rawn  support  e. 

S P E A K E R    : Er.  Lalrinawma,  tuna  a rawtna  kha  i  thlawp  tihna  maw? 

ER  LALRINAWMA : Pu  Speaker,  ka  lawm  e.  Assembly  session 

kan  tawpna  tur  te  pawh  a  ni  ang  a,  hla  in “ lungduh  zawng  zawng  kim  leh  

ni  a  awm  ang  ngem?”  a  tih  ang  deuh  kha  a ni dawn  pawhin  a  ang  rum  rum  

mai  a, chuvang  chuan  din  ve  hrim  hrim  hi  ka  duh  a  ni. 

 He  Dan  hi  a pawimawh  khawpin  ka  hria  a,  ka  ngaihtuahnaa  lo  lut  chu  

a  nghawng  hi  a van  lian dawn  em  tih  hi  a  ni.  Tukin  zingah  ka han en  a, 2001  

pulic demand  lai  tak  kha  nuai  0  hnuai  lam  tih  kha  a lang  bawk  si a,  tah  hian  

a lang  tam  bawk si  a,  kan  buai  khawp  mai  a, kan han  inrawn  kual  a,  kan  

group  leader  pawh  kan  rawn  a,  kan  buai kan  buai  a.  Mahse  kan  Minister  

khan a rawn sawifel  ta  vek  a, a  lawmawm  hle  a ni  ka sawi  duh  a. 

 Tin,  leiba  tih  kha bankah  entirnan  KVI-ah  loan  an  lo  la  a, an  lo  

tlachhia a,  leiba  rul   theilo  hi  an tam  mai  a. Mizo-te  hi  a  rulh  lam  kan  

ngaihtuah  lutuk  lo em  ni  chu  aw  ka  ti  a ni.  Khang  kha  chu  engpawhnise  

dinhmun  tlachhia  rul  theilo  kha  an tam a ni.  Khatiang  kha  hetiang  Dan  hian  a 

huam  tawh  dawn  chuan  phur  kha  a rit  hle  ang  tih a hriat  theih  a  ni. 

 Tin,  Taxation-in  leiba  thinna  atana  tih  ang  a nih  chuan  entirnan  kan  

ngaihtuah  chian  loh  avanga  thil  buai   kan  tawn  a  tam  em  em  a  ni.  Mi tam  

takin  Way  bill  a  tam  laiin  VAT  chungchangah  khan   way  bill  tur  te  emaw  

an  hman  tir  a. Tichuan way  bill  an  la  a,  tikhan  cheng  tlem  te  in  a  hmang  

tuten  pawisa  an  la a, Way  bill la  chhuaktuten  tah  chuan  annin  way  bill  a  mak  

a  mak  a tam  an  hmu  a,  an  inhre  zui  tawh  lova.  Mahni  hminga  way  bill  awm  

si  way  kan  han  siam  a,  a lo  chhuak  ta  a,  tichuan  chhiah  pe  theilo  hi  an  tam  

in  ka  ring  a  ni.  Chung  dinhmun  te  chu  ka en a , a  hremna  hi  a na  viau  si  a, 

tuna  an  dinhmun  ah  pawh  pe  theilo  khan cheng  khat  atang  singnga  tih  vel  

kha  a  lo  ni  chho  dawn a, a  nghawng  hi chu  a  lian  khawp  ang  tih  chu  a  

chiang  a  ni.  Mahse  kan  tih  tawh  chu  mawh  kan  phurh  chu  a  ngai  dawn  a   

ni  tih  te  ka  rilruah  a  lo  awm  a. 

 Tichuan  VAT  atangin  GST-ah  kan  lut  a,  VAT-ah  mi  tam takin  

bungrua  an  stock  a.  Tichuan  GST-a  an  luh  ang  ang  khan  tikhan  an  han  in  

dah  kai  chho va,  VAT  leh  GST Tax  percentage  a lo  in  san  hleih  avangin  

VAT  bungrua ang a  lang tur  hi  an  tam  ka  ring  bawk  a. Chungte  pawh  chu  an  

buai  hle  ang  tih  a   rin theih a. Chung  zawng  zawng  te  chu  ka  ngaihtuah  in  a  

nghawng  tur  hi  a lian  hlein  ka  ring  a  ni.  A hremna  kha  jail  tan  thleng  a lo  ni  

thei  a,  chuvangin  he  dan hi  a na menlo  a ni  tih  a  lo  lang  a. Heng  hian  

keimahni  zingah  te pawh  sorkar  chhiah  kan  pek  chungchangah  a  ni  emaw,  

loan  kan  lak chungchangah  te  emaw  khan  kan  bengvar  zual  chu  a  ngai  dawn  

in ka  hria. 

 Ka  hriat  chian  loh  lai  chu  miin  loan  a la ta  a,  a  rulh  theih  tak  lohvah  

chuan  leiba  chhia  ah  a  huam  anih  phei  chuan  kan  loan  rules  pangngai  nen  

hian a  inkalh  em  aw  tih  chu  ka  rilruah  a  lo  lang  a.  Engpawhnise,  due  a  tih  

deuh  kher  avang  hianin  a  huna  rul  lo  a tih na  angah  ka  ngai  a ni.  Tin,  

Contractor  zingah  pawh  chhiah  pe  mumal  tha  lo entirnan  - Assessment  an 

rawn  nei  ta  a,  kum  khat  hnu ah  te,  kum  hnih  hnu ah  te  tuna  kan  kalphung  

ang  ah hi  chuan quarter-in  kan  han  pe  diat  diat  a,  VAT  holder  ten  anmahni  

an  in  pek  tawh  hnu ah  Department  lam atangin  assessment  an  rawn  ti  leh  ta  

a, mahni  pek  te  kha  pek  belh  leh  te  a  ngai  ta  thin  a, khang  ang  te  kha  a  

huam  em  aw  tih  te pawh  kha  ka   rilruah  a  awm  deuh  a.   Dan  tha  tak,  chak  

tak  mai  kha vawiin atangin a lo  piang  dawn  a  ni  a, a  hma  kha  chuan 

instalment  hran a awm  lova.  KVI  emaw,  Bank-in  a  leiba  a  thing  a ni  emaw, 

Taxation  in  chhiah  a  pek  bang  a  thing  a nih  pawhin  mumal  vak  lovin  a va  ti  

mai  a. Mahse  vawiinah  chuan  a  pek  dan  tur  a  bi  thliah  ta  thlap  thlap  mai  si  

a,  kan  tlin  meuh  ang em  tih  chu  ngaihtuah  tham  a  ni.  Engpawhnise  kan han  

hmang  chho  ang a, harsatna  tam  tak  kan  tawk  chho dawn  a,  he  Dan  pass  a  lo  

nih dawn tak avanga  mi   tam  tak  tan  harsatna  lo  thleng  tur  pawh  a  awm dawn  

a  ni.  A  bik  takin  way  bill  hralh  kan  tih  ang  ah  te  khan  a  tam  ka  ring. 

Taxation-in  way  bill  leitu  tu tih  hriat  mang  hleih  loh  mahse  way  bill  atanga  

tax  pek  tur  tling  khawm  fel  tak  awm  si  te  kha a awm  nual  dawn  a ni.  

Engpawhnise  sorkar  chu  chhiah  atanga inruahman  kan  nih  avangin   chhiah  hi  

a pawimawh  si  a, chuvangin  hetianga leiba  thinna  tha  zawk  kan  neih  kha  chu  

a  ngai  tak  meuh meuh a ni. Kan  han  hmang dawn  ang a  loan  rul  theilo,  harsa  

zawk  a then te  chu  an  way  bill  hralh  kha  a  mik  a  mak  hre  mang  lova va  ti  

ta  mai  an  lo  nih  ve  si  avangin  an  rin  aia  tam  leiba   an nei  dawn  a  ni.  He  

Dan  chungchangah  pawh  ngaihtuahna  zau  zawk kan  siam  kha  a  tha  in  ka  hria  

a  ni.  Engpawhnise,  Dan  tha  tak  a nih  avangin  ka  thlawp  a ni  tih  ka  han sawi  

ve  duh  a  ni  e. Ka  lawm  e. 

PU  R.ROMAWIA,MINISTER   : Pu  Speaker,  ka  lawm  e. He  Danin  a  

aim  hi  a  lang  reng  a,  a definition  (a) na  ah  “which  is  not  paid before the due 

date of  payment”  a  ti  a,  defaulter  kha  a va  aim  a  ni.  Tin, A section 3-naah 

pawh hian Certificate Officer-in a va tihna turah pawh heti hian : The demand is due 

and shall cause the certificate to be filed in his office.” a ti a. Chuvangin defaulter 

kha a va objective a. Defaulter nih loh kan inzirtir tam a ngai phawt dawn chu a ang 

khawp mai. Awle, ka thlawp e. 

SPEAKER   : Sawi tur kan awm tawh lo em? A nih chuan nichina Minister-

in House a ngenna kha “installment” tihah khan double ‘l’ kha paiha “instalment”  

pakhat (l) pakhat tur a ni. Tin, section 14 of amendment thuhmahruai ah, section 14 

of the principal Act shall be substituted tih laiah khan “by the following viz” tih kha 

a awm lova, “viz” tih kha patent error angah kan ngai a. A rawn tihdikna kha kan 

pawm a ni. Kan buk tawh mai ang a, pass rawn dil rawh le. 

PU LALSAWTA, MINISTER  :   Pu Speaker, ka lawm e. Hun tawi te 

karah member zahawm tak tak pathumin an rawn sawi tho a. Tunah hian Pu 

Speaker, a Dan en hian chhut that hi a phuin ka hria a. Bu nalh takah chhut that a, 

amendment lo awm tawh pawh hi Constitution-te leh lehkhabu dang an tih dan ang 

deuh hlekin a zuk luahlan a kha a hnuaiah footnote ang deuhin ziak thlap thlap ila. 

Eng kumah nge khang kha lo tihdanglam a nih tihte pawh kha ziak thlap thlap ila a 

that ka ring a. Chu chu ka han sawi lang duh a. 

 Tin, Mizo upate tawngkaah hian, ‘Leiba leh saihlum a nget ngai lo’ tih hi a 

awm tlat mai a. Leiba hi kan pi leh pute khan an lo ngaipawimawh hle mai a. ‘Leiba 

leh saihlum a nget ngai lo’ an lo ti tlat mai a. Vawiina kan awm Dan ang hi he dan 

hian a rawn siam tha hlauh maithei a, a siamthat pawh beisei ila. Sorkar lama pawisa 

lut tur kan duhthawhna lam kha chu kawng khat ni se, keimahni zia, kan hnama kan 

culture ang deuh hiala kan lo neih tawh leiba rulh that duh loh ang chi hi chu bo 

hmak se. He Dan hian rawn luahlan vekin meichher rawn chhitu ni thei se tih kha ka 

han ngen duh bawk a ni. 

 A chhan chu he House-a member zahawm tak tak, vawiina thu zawng 

zawngte hian, “Engatinge politics-ah kan awm?” ti a kan ngaihtuah chuan Mizoram 

tha zawk leh Mizo mipui tha zawk hi kan duh a ni, Chuvang chuan he House 

member lo ni tawh thin Pu Lalnuntluanga, Electric Veng khan a sawi hi kei chu ka 

la hre reng a. ‘World War-I leh World War -II laite khan Mizote hi sipaiah kan tang 

tam em em a. Chutah chuan sahbon emaw, towel emaw, eng emaw pawh a lo bo a, 

Mizo ruk ngei ni thei awma a circumstance-in Mizo ruk ngei ni thei awma vai-in an 

han puh khan khang hun laia min hre chiangtu sapte khan, “I tisual palh a ni thianpa, 

Mizo a ni asin,” an tih hian thu kha a tawp der zel a ni,” a ti a. “Mizo a nia sin” tih 

khan kan rinawmzia, kan rintlakzia, kha kha tun hmain kum 40/50 liam taah khan 

kan lo neih thin a nih avangin khatiang neih lehna tur kawngah he Dan pawimawh 

tak mai “The Mizoram Public Demands Recovery Act” hi hmang tangkai thei ila tih 

kha ka han sawi tel duh a. 

 Chutichuan Pu Speaker, he Dan siam thatna, “The Mizoram Public Demands 

Recovery (Amendment) Bill, 2018” hi he House zahawm tak hian nichina ngaihdam 

ka han dil nualna leh a famkim lo leh spelling dik lote, khang zawng zawngte kha 

siam that min phal sak pahin min pass sak turin ka rawn ngen a ni. Ka lawm e. 

SPEAKER   : Awle, Finance Minister zahawm tak Pu Lalsawta’n a bill 

putluh, “The Mizoram Public Demands Recovery (Amendment) Bill, 2018” he 

House-in passpui a rawn dil a. Pass remti zawngin :Remti” ti rawh u le. 

(MEMBERS : Remti) Remtilo kan awm em? Awm lo. 

 Tichuan he House hian “The Mizoram Public Demands Recovery 

(Amendment) Bill, 2018” chu lungrual takin a pass a ni e. (PU LALSAWTA, 

MINISTER   :     Pu Speaker, ka lawm e.) 

 Kan hriat angin eng emaw pawimawh thutte a awm loh chuan tun session hi 

tun term atan chuan a hnuhnung ber a ni mai dawn a. Tun bak hi chu mahni seh seh 

mual hranah kan ti leh tawh dawn a ni a. Chuvangin kan House Leader leh kan 

Opposition Group Leader-te tal hian eng emaw sawi duh an neih chuan sawi sela tih, 

(hun kan la nei bawk a) House-in khawngaihin min remtihpui ula. Anni pahnih tal hi 

chuan a hnuhnung ber nih manah thuchah min sawi sak se ti ka duh a. Tunah hian 

kan Opposition Group Leader Pu Vanlalzawma sawm hmasa ang. 

PU VANLALZAWMA : Pu Speaker, ka lawm e. Tuna i sawi tak ang 

khan vawiinah 7
th

 Legislative Assembly sitting vawi 16-na kan lo thleng ta a. Eng 

emaw thil dang hmanhmawh thutte a awm a nih loh chuan he Assembly hi 

Assembly tharin a thlak chhoh tawh tur niin a lang a. Chutah chuan hun tha min 

siam sak avangin ka lawm a. A bik takin i vei lama thute, Opposition lam aiawhin 

lawmthu a hmasain ka han sawi duh a. 

 Mimal thil deuh han sawi lawk ka duh chu he House-ah hian a hma lamte 

chu ka lo la thlir ve ngai lo a, he hmuna Assembly rorel hi 5
th

 Legislative Assembly 

rorel kha khilai gallery atang khian tum hnih emaw ni rei vaklo ka thlir ve a. A 

hminga MP ka nih lai kha a ni a, ka thut vena tura ka ngaih miah loh a ni a. 

Amaherawhchu thil a kal a kal a, heti hian a thu ve zingah ka han tel a. Chuta min 

thuttir theitu Aizawl West III mipuite chungah vawiinah pawh hian lawmthu sawi 

tulin ka hria a, ka han sawi hmasa lawk duh a. 

 Tichuan Pu Speaker, he 7
th

 Legislative Assembly kan hman chhoh  zawng  

zawngah  hian   in  mi  kaihhruaina  hi  ropui ka  ti  a,  engemaw  zawnga  ngaihtuah  

chuan   kum  lama  upa  deuh  tawh  i   nih  rualin   nang  ang a  experience  nei tha  

hi  he  Mizoram  Assembly  House  hian   Speaker  atan  hian a  neih  leh  theih  

tawh  pawh  ka  ring  lo  va.  Ka  hre sual a  nih  loh  chuan  Regional  Council 

atangin  i  ni  chho  a;  tin   UT  Assembly-ah  te,  Autonomous  District  Council-ah  

te;  tin, State  Assembly-ah  te  leh Parliament  thlenga  mipui  aiawha  rel  thin  i  ni  

a.  Chumi  experience  tha  tak  nei  chuang  khan  hetiang  mihring  hi an awm  leh 

thei tawh  dawn  emaw  ni aw  ka  ti a,  kei  chuan  a theih  tawh  lovin ka  hre  deuh  

a.  VC  angin  i   awm  em  aw  kei chuan  ka  hre  chiah  lova.  Hetiang  mihring  

experience  nei tha  hian  he  House  hi a  kaihruai  tawh  ngai  dawnin  ka  ring  

lova, chung  avang  te  pawh  chuan  a  ropui  ka  tiin i mi  kaihhruaina  hrim  hrimah   

nuam  kan  tiin   a hminga   Opposition  Group  Leader  nihna  angin    lawmthu  ka  

sawi  duh  a.  A chang  phei  chuan  ruling  lam  te  pawhin an  thik  lek  lekin  hun  

min  pe  tha  thin  a,  kan sawi tur  ngaichang in,  sawi  tur  pawhin  min  beisei  a.  

Tin, kan sawi  fo  thin  angin  helaiah  opposition  lamah  6 (paruk)  lek  kan  thu  

bawk  nen  eng  Bill-ah  pawh hian  kan sawi  kan  sawi  a,  kan zavai  hian  kan  

sawi  leh  vek  thin  a,   chung  zawng  zawng  chu   i  kaihhruaina  avang a  ni  a,   

lawmthu  ka sawi duh a.    

 Tin,  i  chunga   lawmthu  ka  sawi  rual  hian  Deputy  Speaker  leh   

Assembly  staff-ho  te chu   nangin  i ho  khawm  an  nih  tho  avangin   an  chungah  

pawh  lawmthu  ka sawi  nghal  ni sela. A bik takin  kan  Deputy  Speaker  pawh  he 

laiah kan  thu  dun  a,  ani  Dan  lam  thiam  te   a  lo  ni a,  thuthmunah  hian  eng 

eng  emaw  te  ka zawtin   ka rawn  thin a,  chungah  pawh fee engmah  min  charge  

lova,  ka  lawm  hle  a.   Thil  tam  tak  min  hrilh a,  ani  chungah  pawh  hian  ka  

lawm  hle  a,  chungah  pawh  hian  lawmthu  ka  sawi  a,  Assembly  staff  zawng 

zawng,  kan  Commissioner  leh  a thawhpuite  zawng  zawng chungah hian  

opposition  lam   aiawhin  lawmthu  ka sawi  a.  Engkimah  min  thawhpui  tha in   

kan mamawhte  min  pe  zung  zung  a,  tin, kan Recess  Room-a  kan thut  ve  lai  te  

leh  Session  awm loh  lai  te  pawha  House  kan va  dawr  chang  hian   kan  

chungah  that  an chhuahin  phur  em em  in engkimah  min  lo  kaihruai  thin a, an 

chungah  lawmthu   ka sawi  lo  thei  lo  a,  kha  lam  kha chu  duh tawk  rih  ila.  

 He  House chhung  hrim  hrima  kan  rorelna  ah   hian  ka sawi  leh  duh  

chu  kan  House  Leader  a  fakawm  hlein  ka  hria  a,   kan hriat  theuh  angin  ani  

hi  hun  rei  tak  Chief  Minister  lo  ni  tawh,  la  ni  mek leh  he  House-ah  a vawi  

kua-na (9) atana  thu  mek  niin  ka  hria  a  mipui  aiawhin,  chumia  min  ho  ah  

chuan  lawmawm  ka  ti  a,  lawmthu  ka  sawi  duh  rualin  point  pakhat pawimawh  

em  em  ka sawi  duh chu he  7
th

  Legislative   Assembly-a  kan sitting-ah hian  min  

ho  thei reng  lai  hi  a  ropui ka  ti a.  Tunhma  lam  te  ka  hre  ve  chiah  lo  na  a 

term  hmasa  lamte  pawh  ni  se,  kan hriat  ve  zawk  lamah  chuan   House  Leader  

Prime  Minister-te   khu  chu   kan hmu  zing  lo  ang reng  khawp  mai  a,  engemaw  

pawimawh  bikah  te  min rawn ho  thin  a.  Amaherawhchu   he  Assembly-ah  hi  

chuan   kan  House  Leader-in  engtik  lai  pawhin  min  uap  ti  ila  kan  ti  sual  

awm  lo ve, engemaw  thil  tea  pawimawh  a  awm  loh  chuan  helaiah  ni  leng  

lengin a  thu  taima  ber a  ni  reng  mai   te  pawh hi  a  ropui    ka ti a, chu  chu   

vawiinah  hian sawi  chhuah  loh  theih  loh  niin  ka  hria  a.   

 Tin,  Pu  Speaker,  i   dinglama  kan thawhpuite,  ruling lam  kan  in tam  

hleih  kan tih  tawh   kha,  paruk (6)  kha  kan  ni a, a  engemaw  zawnga  innawr  

lam hi  a awm  reng   reng  lo  a,   kan thiam  ang  angin   min  dawh thiam  em  em   

a. I   hriat  angin  kan  senior  Pu  Sangthuama   tih  loh  hi  chu  he  House-ah  hian  

1
st
  timer  vek  kan  ni  a,  experience  neilo  leh  thil  tih  phung  pawh  hre  vak  lo  

te, chuti  chung  chung  chuan   min dawh thei a, kan  member  dangte  chungah  leh  

kan  Minister  dangte  (he House  Leader  piah  lamah)  kan thawhhona  ah  

lawmawm  ka ti  tak  zet  a,   lawmthu ka  sawi  a.  Chumi  piah  lama  ka sawi  leh  

duh  chu  member  ho te  kan vai  mai   hian kan  inkawmngeihin  kan  innel  tlang  

te  hi  ropui   ka  ti a,  mi ramah  hetiang  hian a awm ang em  aw  ka  ti a.  Ka  

ngaihtuah  thin  a,  min hre  ngailo  leh  he laia  awm ngailo  te  nen hian  thil  han  ti  

ho  ila,  kan Party awmna  hi  an  hriat  mai  theih  pawh ka ring  lo a,  eng  party-a 

awm  nge a ni tih hi tunhmain nichina sawi tawh ang khan  Parliament  Committee–

te   hi  kan zin  ve thin  a,  India  ram  hmun hrang  hrangah  Parliament  member  

zanga  chuang  zingah  han  in hriat  vek  a  theih  chuang  lova,  chutiang  chuan  

Rjya  Sabha  member  engemaw  zat  an  lo  tel  thin a,  hetia  han zin chhuah  ho  

nikhua  hian  eng  party  ami  nge  tih  kan  inzawt  ngai  reng  reng  lo a,  in zawh hi  

thil  thiang  lo  pawh  a ni  lo  a,  kan  inzawt  ngai  lem  lo  va.  Mahse  ka  sawi  

tum  lai  tak  hi  chu  han zin ho  rei  deuh  chuan  hei  chu  chumi  party  chu  a  ni  

ngei  ang,  Congress  MP  a nih  dawn  hi,  BJP  MP  a nih  dawn  hi,  a nih  loh  

pawhin  hei  chu   Lalloo  pawl  a  ni  ang,  nang  pawh  i   hre  vekin  ka  hria  a,  

khang  zawng zawng  kha   han zin ho  rei  deuh  hi chuan  kan han ring  a,  kan ring  

sual  miah  lo  a ni.  Jaya  Lallitha  lam  pawl te,  CPM  lam te, in zawt  lo  pawh  

hian  han  tei  ho  rei  hi  chuan  nihna a  hriat  thuai   mai  a.  Amaherawhchu  ka  

sawi  tum  lai  tak chu   keiniho zin  thin  zingah  hian  min  hre  ngai  manglo  zin  

se,  eng party  nge  ka  nih  pawh an hre hrang  thei  pawhin  ka ring lova,  chuti  

khawp  chuan  kan  inkawmngeih  a,  kan  innel  tlang a,  hengte  hi  a ropui  em em  

a  ram danga  awm  hlei thei  lo  a niin ka  hria  a,   Pu  Speaker,  ka han  sawi  zau  

hlek  ang a, he House-ah hian  ka sawi tawh  em aw  ka  hre  lo a,  tumkhat chu 

Vajpayee  Prime  Minister  a nih  lai  khan   Jayalalitha  kha  Tamil  Nadu  lamah  

Chief  Minister  a ni  a, chutih  lai  chuan  Prime  Minister  thawhpui  kha  chu   TR 

Balu te  lam  ho DMK ho  kha an  ni a,  Prime  Minister  Chennai-ah a  kal  a,  

Jayalalitha kha Chief Minister a nih lai a ni a,  a lo  hmuak  a,  mahse a  programme-

ah  khan a tel  duh  lo  a ni. ‘Engngati  nge  i  tel  loh’  an  tih  chuan DMK TR Balu  

te  nen  platform  khata  thut  kha a  lo theih  reng reng  loh  hi  a  ni  a, a  lo 

dawngsawng a  a  tih  tur  a ti a, a function-ah  hi chuan  a  kal  lo  a ni.  Chung  ka 

sawi  kualna  chhan chu  keini  chuan  kha  lamah  kha  chuan harsatna  engmah  kan  

nei  lo   te  hi  a lawmawm em em a ni zingah  te  pawh  ka  sawi  zauh  zauh  thin  a,  

min han  thlan tlin ve  takah  hi  chuan  kan zuk  training  ho  ta  mai  te  kha  rei kan  

training  hma  khan  kan inkawmngeih  em em a,  inhre em em  lo tura  kan ngaih (a 

hmingte pawh han lam ila) member  zahawm tak  Pu  Beichhua  leh  Pu  T. 

Sangkunga te  phei  hi  chu  an  inkawmngeih  bawk si,  MP  thlan  boruak  kha  a  

hnai  tawh  khawp  mai bawk  si, ‘ti teh, MP  thlan hi  chu  Mizo  Dan  alawm  le, in 

lawm ang  aw,  i   bialah  Congress kan sawi  mawi  ang a,  ka  bialah  MNF  kan 

sawi  mawi  dawn  nia,’  te  hi an in ti a,  tikhan  fiamthuin  inkawmngeih  em em  

hian kan in fiam  tlang thei  a.  Assembly  Committee ang a  kan  zin chhuah  

nikhuaah  pawh  kan  staff-te  pawh  hian   nuam an  ti  phianin ka  hria  a,  chung 

zawng  zawng  chu member zawng zawng te kan inkawmngeihnaah te khan a 

mawhphurtu  chu nang leh kan House Leader leh kan member dang te an ni a, 

lawmthu sawi tulin ka hria a. Vawiinah hun tawp lam deuh kan lo thleng chho ta te 

pawh leh lamah chuan a lunglen thlak dawn hlein ka hria. 

 Chutih mek lai chuan kan vannei hlein ka hria a, Assembly dangah kha 

chuan eng emaw vanduaina han tawka by-election han ngaih changte, member thi 

han sun te pawh a awm thin a. Tun tumah hi chuan Pathian kaihhruainain tun hun hi 

kim takin kan thleng thei a. Amaherawhchu vawiinah kan zingah hrisel that tawk loh 

deuh avangin member zahawm tak Pu Dinga erawh a tel thei lo a, a pawi hle a. 

Amaherawhchu midang te pawh eng emaw harsatna han tawk bawk thin mah ila, 

vawiinah kim takin hun tawp lam kan han hmang ho thei te, kan han thu ho thei te hi 

a lawmawm ka ti tak zet a. Chung chu i kaihhruainaah a nih rualin kan zavaia 

member zawng zawng tein duhsak tawnna leh in unauna te, relation tha tak kan han 

nei chho zel hi Mizoram leh Mizo hnam tan entawk tlakin ka hria a. Hei hi vawng 

nung zel ila. Khawi hmunah pawh awm ila, hetianga kan inlungrual thap hi chuan he 

ram hi a ngaihtuahawm ngai lovang a, he hnam hi a ngaihtuahawm ngai lovang tih 

hi vawiinah hian Pu Speaker, ka rawn sawi ve duh a ni. Ka lawm e.  

SPEAKER : A lawmawm e, tunah chuan kan House Leader, kan Chief 

Minister ni bawk Pu Lal Thanhawla sawm ila. 

Pu LAL THANHAWLA, CHIEF MINISTER : Pu Speaker, ka lawm e. hetiang 

hun min pek hi beiseina chang pawh ka lo hre lo va. Member experience nei tha i ni 

a, a nachang hriaa min ko hi ka lawm khawp mai.  

 A hmasa berin Pathian hnena lawmthu sawi a tul khawp mai. A chhan chu 

tuna kan ngaihthlak tak ang khan tun term-ah hian kan zavai hian dam leh hrisel 

takin a tawp kan thleng kim thap thei a. Hei hi thil vang tak a ni a, a lawmawm ka ti 

a. Tin, kan zingah kan member te leh kan Minister te phai lamah te treatment laa han 

kal ngai thin mahse kan in tawngtai sakna avangin dam tha in, dam leh hrisel in an 

lo haw thei zel te hi thil lawmawm tak a ni a, Pathian hnena lawmthu sawi tur kan ni 

a. Vawiinah erawh chuan kan hriat angin member zahawm tak Pu S.Laldingliana 

erawh chu a lo tel thei lo a. Amaherawhchu ani pawh phaia a awm laiin a lo haw 

hma te leh a lo haw hnu te pawhin kan hria a, ngaihtuahawm a ni tawh lo va, duh 

angin a la chak lo mai a ni. Tin, nimin lamah te a rawn tel na in Minister zahawm 

tak Pu P.C.Lalthanliana pawh tunah chuan duhthusam chu a la ni lo na in, stroke ang 

reng deuh a neih atangin a rawn dam tha leh tawh a. A tirah phei kha chuan zai te a 

ngai mai awm mang e aw te an ti hial a. Mahse chutiang ngai tur ni lo awm takin 

kan lo hria a, ama tawngkam ngei atang pawh in. Thil lawmawm tak a ni a, chung 

lam kaihhruaina kan dawng a, a lawmawm hle a ni.  

 Tin, i kaihhruaina neih leh i experience neih chu kan hre vek a. I kaihhruaina 

hnuaiah House zahawm takin kan kal thei a, lawmawm tak a ni. Duhsak bik nei 

miah lovin kha leh chen kha min enkawl a, min hruai a. Thu lai a tul hunin i tan thin 

a kan Deputy Speaker zahawm tak nen, hei hi thil lawmawm tak a ni a. Hmun hrang 

hrangah, state hrang hrangah Assembly proceedings te kan lo thlir ve thin a. Hleih 

neihna te, tul lo taka in auh mai maina te leh awmzia pawh nei hranpa lo leh 

Legislator-te tih atana mawi lo ni awm taka han inauh nawmnah te a awm thin a. In 

kaihhruaina hnuaiah chutiang chu a awm lo te hi thil lawmawm tak a ni. Deputy 

Speaker pawh ka tawng tu huatthu ni suh se, tunge tha zawk ang aw tih khawpin 

keini member te hi chuan kan ngaihtuah thin a ni, tu kaihhruaina nge tha zawk tih te. 

Chutiang chuan in puitlin dan te, in experience te leh in that dan te a inang a, a 

lawmawm kan ti tak zet a ni.  

 Tin, House zahawmna atan pawimawh tak chu opposition lam hi a ni a. 

Opposition constructive neih hi a hminga ruling party a awm te tan pawh thil 

vanneihthlak tak a ni. Chutiang chu tun tumah hian kan nei a, a lawmawm tak zet a. 

Opposition group leader leh member dang te hnenah pawh lawmthu ka sawi a ni.  

 Nichina opposition group leader hnen atanga kan ngaihthlak tawh ang khan 

tun tum hi Pathian khawngaihna leh Champhai mipui leh Serchhip mipuite zarah 

tum kua (9) heta ka awmna hi a ni a. Opposition group leader thutnaah sawn tum li 

(4) ka thu tawh a, helamah hian tum nga (5) ka thutna a ni. Heng zawng zawngah 

hian Pathian hnenah lawmthu ka sawi a. Tin, a hmanrua Champhai leh Serchhip bial 

mipuite hnenah lawmthu sawi lo thei lo ka ni a, an hnenah hian lawmthu ka sawi a 

ni. He lai house-ah pawh hian inhnial buaina, tlema ‘a mawi lo mang e aw’ han tih 

tur te a awm tawh thin a. Mahse kan Speaker leh Deputy Speaker te kaihhruaina 

hnuaiah chuan khatiang a thleng miah lo te hi vanneihthlak tak a ni a. A credit erawh 

hi chu nangmahni pahnih lak tur nge ni ang a keini member ho tih erawh chu ka 

ngaihtuah deuh thin a. Engpawh nise kan inlawm tawn a ni tih a hriat a, a lawmawm 

khawp mai, heng hi thil vang a ni a, lawmawm ka ti.  

 Tin, opposition lamah, ni e, kan hriat ang in tlea a thar deuh emaw, first 

timer tih ang reng te, mahni insitnaah an awm a nih pawhin khalam kha a lang miah 

lo va. Tin, a senior te pawh an awm a, zau zawk leh hmun changkang zawka 

experience nei te. Chungte avang chuan Assembly proceedings te pawh hi a zahawm 

hle a ni. Eng emaw han inhnial a, a bawp lawka in lak te a awm lo va. 

Amaherawhchu, party hrang na na na leh kan thil thlir dan te inang thap lo chu party 

khat amite pawh inhnial bawp bawp kan nei a, chutiang chang te chu a awm lo thei 

lo va.  

 Tin, inhnial deuhte leh ngaihdan inanglo a han in chhuahchhal te, heng 

zawng zawng hi a kalphung a constructive a nih chuan a lawmawm vek mai a ni. 

Chuvangin a tu te tan pawh hian a constructive zawnga rilru kan pu a nih kha chuan 

a lawmawm em em a, vawiinah pawh tun tumah pawh kan opposition te 

constructive taka House chhungah leh House pawn lamah pawh inpawh taka kan 

inlawm tawnna hian kan House hi a ti zahawm a, a lawmawm ka ti a, President of 

India meuh lo kal pawhin helai chhung ngeiah khan min rawn fak a nih kha, kha kha 

thil lawmawm tak a ni. Chuvangin he tradition hi he House-ah hian chhunzawm zel 

ni se tih hi kan duh dan a ni. Vawiinah hian heta lo kal te hi inthlan leh ah House 

tharah a then hi chu an lang maithei a, a then hi chu kan lang tawh lo maithei a, 

mahse chuti chungin House lo la kal zel turah hian he tradition mawi tak hi Mizo 

kan nihna ang te pawhin kal zel sela a duhawm ka ti a. 

 Tin, party hrang kan ni a, ngaihdan hrang nei kan ni a, policy leh ideology 

hrang nei kan ni. Mahse chumi kan hranna chu helai ah kan House zahawmna ti 

bawrhbang khawp a a awm ngailo te hi thil lawmawm tak a ni a. Heng zawng 

zawngah hian kan member zawng zawng te hnen a lawmthu ka sawi rualin kan 

Speaker te pahnih hnenah pawh lawmthu ka sawi a ni. 

 Tin, he House hi tun hma House te ka thlirin member awmte hi experience 

tak tak, he House chhungah hian experience nei ni lo mah ila thil dang dangah, 

khawvel nun phung kal chho ah leh eizawnna kawng hrang hrangah mi experience 

nei tak tak te an awm a, lawyer engemaw zat an awm a, tin, ex-service a pangai mai 

nilo, Army-ah pawh officer lian te pawh ex-service kan nei a, tin, doctor te pawh 

kan nei a, engineer te kan nei a, chuvangin first timer kan ni emaw, ni lo emaw 

mahni line theuhah chuan mi experience tak tak te leh ka tawng tu huat thu ni suh 

selangin, vantlang chunglam tih theih an kat nuaih te hi a hminga helaia tlinglo taka 

Leader lo nih vena ah pawh a nuam a, a lawmawm ka ti a, khang zawng zawng khan 

keimahni leh keimahni kan in chawimawi a, he House kan chawimawi a, nangmahni 

te pawh kan chawimawi che u a ni tih kan hria a. Tin, kan hotute zingah treasury 

bench  ho zingah mi experience tak tak an awm a. Speaker ni tawh te pawh ka nei a, 

chungte khaihruaina hnuaiah keini lam pawh kan theihpa tawpin kan in discipline ve 

a, helaiah official decorum  te leh a dan kal lai te pawh  theih ang tawk leh thiam ang 

tawka zah tur te pawhin kan in chah a, kan inchah loh pawhin kan senior te 

behavioral attitude atang te pawhin kan zir tlang niin ka hria a, a lawmawm ka ti 

takzet a. 

 Tin, mi experience tak tak, Minister tum eng emaw zat lo ni tawh te kan nei 

a, Speaker leh Deputy Speaker ni tawh te bakah chungte kaihhruaina hnuaiah chuan 

kan theihpa tawpin in discipline in he House ti zahawm tur hian  kan tang ve a, 

mahse chu ti chungin  mihring kan ni a, Pu Speaker, a hminga Minister han nihte, 

tlin lohna tam tak kan nei a, he House chhungah ngei pawh hian mawilo deuh a kan 

lo khawsa  a nih pawhin nang leh opposition member te ngaihdam ka dil rualin, i mi 

ngaihhna thiamna ka dil a, tling lo na na na chu inhrethiam turin ka in ngen a ni.  

 A tlangpui thu in kan thawhhona a bench hrang hrang  a mite pawh a 

lawmawm ka ti a. Tin, pawn lam atanga min thlir tute Zoram chhung ami te chauh ni 

lo, Zoram pawn amite pawhin he House-a kan member zahawm tak tak te khawsa 

zia te an fak thin te hi ka hria a ni. Tin, kan Governor lo kal tawh zawng zawng te 

pawhin an haw leh hnu hian a tam zawk hi chuan helai House hi chu India ram 

pumpuiah, khawvel ah pawh entawn tlak a ni, an ti thin a. Thenkhat phei chuan 

school tha takah  Headmaster tha tak kaihruaina hnuaia awm ang an ni, te pawh min 

ti a ni. Chutiang chu mi changkang zawka ngaih te leh Zoram pawn lama miten min 

hmuh dan a ni a. Chuvangin hun lo kal zelah pawh he tradition mawi tak hi member 

lo ni zel tur ten entawn in zir se kan duh a. Tin, keini pawh kan thiam ang tawk 

tawka kan zavai hian in chawimawi tawna entawn tlaka in kaihruaina hnuaia kan 

awm te hi Pathian hnena lawmthu sawina tham a nih piah lamah kan zavai hian 

lawmthu in hrilh tawn tur te pawh kan ni em aw tih te ka ngaihtuah a. Chutaing 

thleng chuan he House decorum-te kan lo zaha kan lo kalpui hi  a tha a, a lawmawm 

ka ti a. Hei hian kan House hi a ti zahawm a nih chuan kan ram, kan hnam kan 

chawimawi a, kan ti zahawm tihna a ni. Chuvangin hun lo kal zelah pawh chu chu 

helaia member zahawm tak rawn ni tur apiangin hria se, vawiina keinin kan lo tih 

loh palh leh kan tih loh vanga famkimlo te a awm a nih pawhin chung chu rawn ti 

famkim zel tu ni a, rawn ti tha tu ni a, rawn siamtha tu ni a, he House kaltlanga 

Mizoram leh hnam chawimawi tu ni turin ka duh a. Vawiinah helaiah tun term a kan 

hun hnuhnung kan hmanna ni two (2) chauh session ni mahse kan ram, kan hnam 

tan kan zavaia thatna tur ni a kan hriatah chuan kan tanrual zia, kan ngaithuahnate 

pawhin an zia leh Mizo kan nihna ah chuan kan chiang tlang a chumi chu helaia kan 

han lantir tlang te leh kan sakhua ah Pathian nung kaihhruai kan ni a, Pathian nung 

bia kan ni tih vawiina kan official Bill kan ngaituahnaah te a lang te hi a lawmawm 

ka ti a. Hnamdang tan pawh, ram kilkhawr bera cheng ni mah ila, hnam hnufual, 

tribal an tih ni mah ila, kha khan he hnam hi a chawimawi a, a ti zahawm a, chu 

chuan Lalpa pawh a chawimawiin ka hria a. He tradition hi kan hnunga lo kal zel 

turte pawhin zah taka rawn inzir chho leh, kan lo tih dikloh te pawh siam thaa, he 

ram leh hnam  chawimawia, Pathian ropuina ni tura rawn inzir tur leh rawn tel ve 

turin ka duh a. 

 A tawp berah chuan a hming in treasury bench kan ni a, sorkar kan ni a, kan 

sawihonaah te tawngkam dengkhawng deuh leh inti sorkar taka awmna te kan lo nei 

palh a nih chuan, Opposition lam te leh helaia kan thawhpui zawng zawngte pawhin, 

a bikin Minister-te pawhin min ngaidama hre reng tawhlo turin ka ngen vek a. He 

House-a member zawng zawngte hi Pathianin min kaihruaiin, kan chhung leh khat, 

kan tu leh fate nen lam pawha malsawmna dawng zel turin duhsakna, nang leh kan 

Deputy Speaker te nen ka hlan che u a ni. Ka lawm e. 

SPEAKER : Aw le, kan leader te pahnih thusawi kan ngaithla tawh a, kan 

lawm hle a ni. Kan House Leader sawi ang khan, a tharin mahni rilru theuh ah 

Pathian hnenah lawmthu sawi ila. Dam tlang takin a tawp kan thleng thei a, hei hi 

Pathian zar tak tak a ni tih hre nawn leh ila. Tin, kei pawh ka lawm khawp mai. 

 Ka ngaihtuah thin a, Assam Rifles te hi in tlar ta ila ka tling awm si lova ka ti 

thin. Chutih laiin, he Chair-ah te ka han thu a, kan rawn lut in han dingkhawm te ka 

ngaihtuah hian democracy ropui zia a lang chiang hlein ka hria a, ropui ka ti  

em em a ni. Tin, ka sawi tawh thin angin, opposition lam kha hmarcha, a tawka thak, 

chawhmeh ti tui em em hi an ang a, an thak lutuk lo a, chu chuan House kaihhruai a 

ti nuam a, Mizoram mipuite tan hian chawhmeh tui tak min siam sak a, a lawmawn 

hle a. 

 Tin, chutih lai chuan kan Group Leader sawi ang khan kan House Leader hi 

(Parliament leh state dang dang te, India ram chang loah pawh ka hmu ve tawh thin 

a) House-a thut a taima em em a ni. Hetianga taima House Leader hi an vang khawp 

ang; hei hi chhinchhiah tlak a ni. Kan vai hian kan rilru in fak ila, a taimakna te, a 

inpekzawhna te, hei hi Mizoram mipuite a chawimawi vena a ni. Tin, kan vai hian 

kan tha em em a, MLA te tumah tul lova chhuak mai mai kan awm lo; kan inthiar a, 

kan lut leh a, he House-a kan thil tih tur hi kan ngaipawimawh tlang em em a ni. Hei 

hian Mizoram leh hnam a chawimawi a, kan kristianna pawh a chawimawi a, mahni 

hna kan tuiin kan ngai pawimawh tih a chiang em em a ni. 

 Chulo leh ka rilru khawih em em thin chu kan incheina hi a ni. Kan incheina 

hian kan rilru eng emaw chen a sawi lang a ni. Sapin ‘neat and tidy’ an tih ang hian 

he House-a kan incheina hi a felfai tha em em a. hei hian he House hi a chawimawi 

a, chu chang ni lovin Mizoram hnam pumpui, kan kristianna nen a chawimawi a ni, 

a lawmawm hle a ni. 

 Tuna kan thukhawm hi a tawpna ni lo mai se ka duh a, Krismas dawn, 

December Ni 25 hmain, ‘By law established’ tih kha sawi leh theuh thei ila kan in 

duhsak em em a, chumi atan chuan kan vaiin hriselna leh hlawhtlinna kan in duhsak 

em em a ni. 

 Tunah hian tun tuma kan session summary han tarlang ila.    Tun tum Session 

hi Seventh Legislative Assembly-a Session vawi sawmparukna a ni a. Ni 20.6.2018 

(Wednesday) a Business Advisory Committee thukhawmin a rel angin Session hi ni 

hnih awh tura duan a nih avangin zawhna leh chhanna lak a ni lo.     

1. OBITUARY 

 He House zahawm taka member lo ni tawh Pu P.B. Nikhuma  

 (Ex. Deputy Minister) ni 11.4.2018-a boral ta sunna neih a ni a. A chanchin 

 tawi sawina House Leader Pu Lal Thanhawla’n a hman bakah a hnuaia 

 member ten hian amah sunna thu an sawi a. 

 1. Pu Lalruatkima  

 2. Pu R. Romawia, Minister  

 Hemi zawhah hian amah sunna entirnan ngawi renga minute khat din a ni. 

2. PRESENTATION OF REPORTS 

 Tun Session chhung hian House ah Report pasarih (7) present an ni.  

3. LAYING OF PAPERS 

 Tun Session chhung hian House-ah Paper 9 (pakua) lay a ni. 

4. BILLS 

 Tun Session chhung hian Government Bill 2 (pahnih) dawn a ni a, hetiangin: 

 i) The Sinlung Hills Council Bill, 2018. 

 ii) The Mizoram Public Demands Recovery (Amendment) Bill, 2018. 

  Heng Bill 2 (pahnih) te hi House-ah sawiho a nih hnuin lungrual taka 

  pass an ni. 

5. RESOLUTION 

 Pu R. Lalzirliana, Minister zahawm tak hnen atangin Official Resolution 

 hetiang hian dawn a ni a. 

 “That this House resolves to impress upon the Government of India its 

 unequivocal opposition to the proposed Citizenship Amendment Bill, 2016 

 that seeks to amend the Citizenship Act, 1955 to make  illegal migrants 

 eligible to be given Indian Citizenship on the basis of religion”. 

 He resolution hi sawiho anih hnuin lungrual tak a pawm (adopt) a ni. 

6. CONCLUSION 

 

 Awle, tun Session-a kan tih tur kan lo zo ta a, kan lo bang dawn tawh ang a. 

“The House is adjourned, Sine Die”. 


